
այլև ճիշտ գործեր անելն է:



Լրատուն պատրաստվել է Միջազգային Մասնավոր 
Ձեռնարկատիրության Կենտրոնի (CIPE) «Եվրասիա. 
Ձեվավորել բարենպաստ պայմաններ կառուցողական 
կապիտալի համար, 2-րդ փուլ» ծրագրի շրջանակներում:

Թողարկման վրա աշխատել են`  

Նարինե Մելիքյանը,
Կորպորատիվ Կառավարման Կենտրոնի տնօրեն

Արմինե Խաչատրյանը, Լուսինե Ղազարյանը,
Կորպորատիվ Կառավարման Կենտրոնի կրտսեր 
փորձագետներ

Դիանա Արզումանյանը,
Կորպորատիվ Կառավարման Կենտրոնի ծրագրերի 
օգնական

Անուշ Բալասանյանը,
Լրատուի ձևավորող

Թողարկման ամսաթիվ` 

09.11.2022թ.

Թողարկող` 

Կորպորատիվ Կառավարման Կենտրոն հիմնադրամ

Թողարկողի պետական գրանցման համար՝ 

286.160.04439

Թողարկողի կոնտակտային տվյալներ՝ 

ՀՀ, ք. Երևան, Գյուլբենկյան 30/3, գր. 129

(+374 99) 444 442

corpgov@corpgov.am

www.corpgov.am



1ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲԻ ԼՐԱՏՈՒ #2 (4) |

ՀԱՐԳԵԼԻ՛ ԸՆԹԵՐՑՈՂ,

Ուրախ եմ Ձեր ուշադրությանը ներկայացնել Բիզնեսի բարեվարքության ակումբի լրատուի ընթացիկ 
տարվա երկրորդ, իսկ ընդհանուր առմամբ` չորրորդ թողարկումը:

Կորպորատիվ Կառավարման Կենտրոնը` որպես Բիզնեսի բարեվարքության ակումբի 
քարտուղարություն, ջանքեր է գործադրում ոչ միայն ապահովել Լրատուի հետաքրքիր ու օգտակար 
լինելը, այլև պահպանել դրա պարբերականությունը:  

Ինչպես միշտ, այս անգամ ևս թողարկման առանցքը Բիզնեսի բարեվարքության ակումբի 
զարգացումներն են: Հետևելով այս տարվա սկզբին ընդունված «խաղի նոր կանոններին», 
Կորպորատիվ Կառավարման Կենտրոնը սկսել է Ակումբի մասնակիցների հակակոռուպցիոն 
համապատասխանության վերլուծությունը: Ակումբի վեց մասնակիցներ արդեն անցել են այս 
գործընթացով: 

Լրատուի ընթացիկ թողարկման մեջ ամփոփվել է Կորպորատիվ Կառավարման Կենտրոնի 
վերջին ամիսների գործունեությունը: Հատկապես տեսահոլովակի միջոցով ներկայացված 
են Կորպորատիվ Կառավարման Կենտրոնի 20-ամյա հոբելյանին նվիրված և «Կորպորատիվ 
կառավարում. բարեվարքությունը գործարար համայնքում» խորագրի ներքո անցկացված 
համաժողովի արդյունքները: Չէինք կարող նաև չկիսվել «Կանայք տնօրենների խորհրդում» ծրագրի 
ձեռքբերումներով: 

Լրատուի էջերում անդրադարձ է կատարվել նաև միջազգային զարգացումներին: Այս անգամ 
շեշտադրումն ի նպաստ էթիկայի և հակակոռուպցիոն համապատասխանության էությունը 
բացահայտող հրապարակումների է:

Ուրախ եմ Լրատուի միջոցով ներկայացնելու CIPE-ի և Oxford Analytica Foundation-ի հեղինակած 
«Կառուցողական կապիտալի հայեցակարգ. ներդրումներ, բարեվարքություն, ազդեցություն» 
հրապարակումը հայերեն լեզվով և Կառուցողական կապիտալի եզրույթների շտեմարանը, որի 
մշակմանը Կորպորատիվ Կառավարման Կենտրոնին դրդել է Հայեցակարգը: 

Հուսով եմ` Լրատուն օգտակար կլինի Ձեզ համար: Ավելի մանրամասն տեղեկատվություն թողարկման 
մասին կարող եք ստանալ` այն ընթերցելով: 

Մաղթում եմ հետաքրքիր ընթերցում: 

Հարգանքով`
Նարինե Մելիքյան

DEAR READER,

I am glad to present to your attention the second issue of the Business Integrity Club newsletter of the 
current year, and the fourth issue overall. 

The Corporate Governance Center as the Secretariat of the Business Integrity Club, strives not only to make 
the Newsletter interesting and useful, but also to maintain its periodicity.

As always, the Business Integrity Club developments are the core of the issue. Following the “new rules 
of the game” adopted earlier this year, the Corporate Governance Center has started the anti-corruption 
compliance assessments of the Club participants. Six participants of the Club have already gone through 
this process.

This issue of the Newsletter summarizes the activities of the Corporate Governance Center in recent months. 
Especially through the video, the results of the conference dedicated to the Corporate Governance Center’s 
20th anniversary and held under the “Corporate Governance: Integrity in Business Community” headline 
were presented. We also could not but share the achievements of the “Women on the Board of Directors” 
project.

The Newsletter also covers international developments. This time the emphasis is made on the publications 
reveling the essence of ethics and anti-corruption compliance.

Through the Newsletter, I am also glad to present “A Framework for Constructive Capital: Investments, 
Integrity, Impact” publication in Armenian language with its English original authored by CIPE and Oxford 
Analytica Foundation and the Glossary of Constructive Capital Terms, for development of which the 
Corporate Governance Center was encouraged by the Framework.

Hope the Newsletter will be helpful for you. You can get more detailed information about the issue by 
reading it.

Enjoy your reading!

Best regards,
Narine Melikyan

ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲԸ  

«ԳՈՐԾԱՐԱՐ ԲԱՐԵՎԱՐՔՈՒԹՅՈՒՆՆ ԱՐԵՎԵԼՅԱՆ ԵՎՐՈՊԱՅՈՒՄ 

ԵՎ ԿԵՆՏՐՈՆԱԿԱՆ ԱՍԻԱՅՈՒՄ» ՏՀԶԿ-Ի ԶԵԿՈՒՅՑՈՒՄ, 2022

ԱԿՈՒՄԲԻ ԷՋ

«Բիզնեսի բարեվարքությունն Արևելյան Եվրոպայում 

և Կենտրոնական Ասիայում» զեկույցը ներկայացնում է 

կառավարությունների, մասնավոր հատվածի և գործարար 

ասոցիացիաների կողմից բիզնես գործարքներում 

կոռուպցիան կանխարգելելու նպատակով ձեռնարկվող 

միջոցները: 

Նշված դերակատարները գիտակցում են բիզնեսի 

բարեվարքության կարևորությունը և երկրների 

մրցունակությունն ու տնտեսական աճը խթանելու հարցերում 

դրա դերակատարումը: Նախորդ հետազոտության համեմատ, որն անցկացվել է 2016թ.-ին, 

տարածաշրջանի կառավարությունների և մասնավոր հատվածների մոտ գրանցվել է թեմայի 

նկատմամբ տեղեկացվածության և ուշադրության աճ։

Բիզնեսի բարեվարքության կարևորության աճող ճանաչումը գործնականում հանգեցրել է 

մի շարք դրական փոփոխությունների (հակակոռուպցիոն ռազմավարությունների ընդունում, 

ազդարարների պաշտպանության և կորպորատիվ պատասխանատվության մասին 

https://www.oecd-ilibrary.org/docserver/1ed3fe17-en.pdf?expires=1668261633&id=id&accname=guest&checksum=320547AC4AEC86F51C4A16561CF34F8C

օրենսդրության բարելավումներ), սակայն առաջընթացը շարունակում է մնալ սահմանափակ: 

Այն խրախուսելու նպատակով Զեկույցում տեղ են գտել տարածաշրջանային երկրների 

բիզնեսի բարեվարքության հաջողության մի շարք պատմություններ, որոնցում իր ուրույն 

տեղն ունի ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲԸ:

Կորպորատիվ Կառավարման Կենտրոնը սկսել է Բիզնեսի բարեվարքության ակումբի 

մասնակիցների հակակոռուպցիոն համապատասխանության վերլուծությունը, որը նպատակ 

է հետապնդում`

• աջակցել Բիզնեսի բարեվարքության ակումբի մասնակիցներին գնահատել իրենց 

համապատասխանությունը Հակակոռուպցիոն հռչակագրին և լավ կառավարման 

սկզբունքներին, 

• բացահայտել Ակումբի մասնակիցների քաղաքականությունների, ընթացակարգերի, 

կազմակերպական կառուցվածքի ուժեղ և բարելավման ենթակա կողմերը,

• աջակցել Ակումբի մասնակիցներին կատարելագործել իրենց կառավարման համակարգը 

և խթանել նրանց հաշվետվողականությունը:

Վերլուծությունն իրականացվում է Կորպորատիվ Կառավարման Կենտրոնի կողմից մշակված 

մեթոդաբանության համապատասխան:

Վերլուծության ամփոփ հաշվետվությունը բացի վերլուծության արդյունքներից, բովանդակում 

է նաև հետագա գործողությունների պլան, որում արտացոլվում են բարելավման 

առաջարկությունները` ըստ իրագործման առաջնահերթությունների և ժամկետների:

ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲԻ ՄԱՍՆԱԿԻՑՆԵՐԻ 

ՀԱՄԱՊԱՏԱՍԽԱՆՈՒԹՅԱՆ ՎԵՐԼՈՒԾՈՒԹՅՈՒՆ

https://corpgov.am/hy/projects/2021/08/09/business-integrity-club
https://47-1548.s.cdn13.com/wp-content/uploads/2022/09/ACC-assessment-methodology-arm-.pdf

Ապատեղեկատվության դեմ պայքարի ազգային 

ռազմավարության նախագծի վերաբերյալ Բիզնեսի 

բարեվարքության ակումբի առաջարկությունները և 

դիտարկումները վերաբերել են ապատեղեկատվության 

դեմ պայքարում մասնավոր հատվածի դերին, 

մասնավորապես`

• մասնավոր հատվածի թափանցիկության ու հաշվետվողականության բարելավմանը և 

խրախուսմանը` որպես հանրային վստահության և երկրի տնտեսական համակարգի 

անվտանգության երաշխիք,

• հանրային հետաքրքրություն ներկայացնող խոշոր, ինչպես նաև հանրային սպասումներ 

ձևավորող կազմակերպությունների (օրինակ` խորհրդատվական, աուդիտորական 

կազմակերպություններ, ռեյտինգային/ռենկինգային գործակալություններ և այլն) վրա 

թափանցիկության և հաշվետվողականության իրավական պահանջի տարածմանը:

ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲԸ ԴԻՏԱՐԿՈՒՄՆԵՐ 

ԵՎ ԱՌԱՋԱՐԿՈՒԹՅՈՒՆՆԵՐ Է ՆԵՐԿԱՅԱՑՐԵԼ 

ԱՊԱՏԵՂԵԿԱՏՎՈՒԹՅԱՆ ԴԵՄ ՊԱՅՔԱՐԻ ԱԶԳԱՅԻՆ 

ՌԱԶՄԱՎԱՐՈՒԹՅԱՆ ՆԱԽԱԳԾԻ ՎԵՐԱԲԵՐՅԱԼ

• «Արեգակ» ՈՒՎԿ ՓԲԸ,

• «Լիկվոր» ՓԲԸ,

• «Կապիտալ Ասեթ Մենեջմենթ» ՓԲԸ,

• «Հայնախագիծ» ԲԲԸ,

• «ՄաՆաՄե» ՍՊԸ,

• «ՍտեփԱփ» ՍՊԸ:

Համապատասխանության վերլուծությունն անցել են`

ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲԸ ԴԻՏԱՐԿՈՒՄՆԵՐ ԵՎ  

ԱՌԱՋԱՐԿՈՒԹՅՈՒՆՆԵՐ Է ՆԵՐԿԱՅԱՑՐԵԼ ՀՀ ՀԱԿԱԿՈՌՈՒՊՑԻՈՆ 

ՌԱԶՄԱՎԱՐՈՒԹՅԱՆ ԵՎ ԴՐԱ ԻՐԱԿԱՆԱՑՄԱՆ 2023-2026ԹԹ.  

ՄԻՋՈՑԱՌՈՒՄՆԵՐԻ ԾՐԱԳՐԻ ՆԱԽԱԳԾԻ`ԲԻԶՆԵՍԻ 

ԲԱՐԵՎԱՐՔՈՒԹՅԱՆ ԲԱՂԱԴՐԻՉԻ ՎԵՐԱԲԵՐՅԱԼ

ՀՀ հակակոռուպցիոն ռազմավարության և դրա 

իրականացման 2023-2026թթ. միջոցառումների ծրագրի 

նախագծի բաղադրիչի` բիզնեսի բարեվարքության 

վերաբերյալ Ակումբի դիտարկումները և 

առաջարկությունները հանգել են հետևյալին`

• Հայաստանի գործարար հատվածում 

բարեվարքության մշակույթը խթանելու համար ընդունել ՀՀ 

Կորպորատիվ կառավարման կանոնագրքի նախագիծը:

• Խթանել Կանոնագրքի իրավակիրարկումը` ընդլայնելով դրա կարգավորման տակ ընկնող 

կազմակերպությունների շրջանակը հանրային հետաքրքրություն ներկայացնող և խոշոր 

կազմակերպություններով, պետական կամ համայնքային ընկերություններով, ՊՈԱԿ-

ներով և հանրային միջոցներ կառավարող հիմնադրամներով։

• Պետական ընկերությունների կտրվածքով` 

 ▮ մշակել պետական սեփականության համապարփակ քաղաքականություն, որը 

կարտացոլի կառավարության երկարաժամկետ առաջնահերթությունները պետական 

ձեռնարկությունների սեփականության կառավարման և նպատակների վերաբերյալ, 

 ▮ պահպանել մրցակցային չեզոքության սկզբունքները` ապահովելով պետական 

և մասնավոր ընկերությունների համար հավասար մրցակցային պայմաններ,  

պետական օգնության նպատակային և հիմնավորված կիրարկում, պետական 

ֆինանսավորման հասանելիություն առևտրային պայմաններով,

Կորպորատիվ Կառավարման Կենտրոնի տնօրեն  

Նարինե Մելիքյանը հոկտեմբերի 13-ին 

«Կոռուպցիոն ռիսկերի գնահատում» աշխատաժողովում 

ներկայացրեց Բիզնեսի բարեվարքության ակումբը` որպես 

կոռուպցիոն ռիսկերի կանխարգելմանը և կառավարմանը 

միտված Հայաստանի գործարար համայնքի առաջին 

հավաքական նախաձեռնություն: Նա մանրամասնեց Ակումբի ձևավորման շարժառիթները, 

գործունեության նպատակներն ու հիմնական ուղղությունները, մասնակցության կարգն ու 

մասնակիցների համապատասխանության վերլուծության մեթոդաբանությունը:

Աշխատաժողովը կազմակերպվել է Կոռուպցիայի կանխարգելման հանձնաժողովի, U4 

հակակոռուպցիոն ռեսուրս կենտրոնի և Շվեյցարիայի զարգացման և համագործակցության 

գործակալության համատեղ ջանքերով:

Աշխատաժողովի նպատակներն են`

• ներկայացնել Հայաստանում կոռուպցիայի չափման համար կիրառվող գործիքակազմը,

• զարգացնել մասնակիցների գիտելիքները կոռուպցիոն ռիսկերի գնահատման 

միջազգային փորձի վերաբերյալ,

 ▮ պետական ընկերություններում ամրապնդել անկախ և պրոֆեսիոնալ խորհուրդների 

դերակատարումը,

 ▮ կորպորատիվ կառավարման պրակտիկայի բարելավման նպատակով  

խորհրդատվական աջակցություն տրամադրել առնվազն պետական 5 խոշոր 

ընկերությունների,

 ▮ մշակել «Կորպորատիվ կառավարումը պետական ընկերություններում» ուղեցույց-

ձեռնարկը:

«ԿՈՌՈՒՊՑԻՈՆ ՌԻՍԿԵՐԻ ԳՆԱՀԱՏՈՒՄ»  

ԱՇԽԱՏԱԺՈՂՈՎ ՀԱՅԱՍՏԱՆՈՒՄ

• դիտարկել կոռուպցիոն ռիսկերի գնահատման հարցում Կոռուպցիայի կանխարգելման 

հանձնաժողովի առաքելության և դերի վերաբերյալ հնարավոր մոտեցումները,

• քննարկել Հայաստանում կոռուպցիոն ռիսկերի գնահատման մեթոդաբանական 

լուծումները:

Աշխատաժողովին մասնակցել են միջազգային հանրության, Հայաստանի 

նախարարությունների և պետական այլ գերատեսչությունների, ինչպես նաև 

քաղաքացիական հասարակության ու մասնավոր հատվածի ներկայացուցիչներ:

Բիզնեսի բարեվարքության ակումբի 

մասնակից «Բի-Դի-Օ Արմենիա» 

ընկերությունը և Orion Worldwide 

Innovations-ը 2022թ.-ի նոյեմբերի 

8-9-ը Երևանում անցկացրին 

«Այլընտրանքային ներդրումները 

Հայաստանում» խորագրով 

միջազգային համաժողովը:

Համաժողովը նվիրված էր ֆինանսական էկոհամակարգի դիվերսիֆիկացման համար 

էական նշանակություն ունեցող այլընտրանքային ներդրումների տարբեր աղբյուրների` 

մասնավոր բաժնետիրական կապիտալի, վերչուրային կապիտալի, կորպորատիվ 

վենչուրային կապիտալի, ընտանեկան գրասենյակների զարգացման հնարավորությունների 

դիտարկմանը Հայաստանում:

«ԱՅԼԸՆՏՐԱՆՔԱՅԻՆ ՆԵՐԴՐՈՒՄՆԵՐԸ ՀԱՅԱՍՏԱՆՈՒՄ» 

ՄԻՋԱԶԳԱՅԻՆ ՀԱՄԱԺՈՂՈՎԸ

Համաժողովում որպես բանախոս հանդես 

եկավ Կորպորատիվ Կառավարման 

Կենտրոնի հոգաբարձուների խորհրդի 

նախագահ Տիգրան Կարապետյանը, ով 

մանրամասնեց մասնավոր կապիտալի 

ֆոնդերի գործունեությունը և ընդգծեց դրանց 

դրական ազդեցությունը ընկերությունների 

կորպորատիվ կառավարման համակարգի 

վրա:

Բիզնեսի բարեվարքության ակումբի մասնակիցները 

միավորվել են միևնույն գաղափարի շուրջ՝ բարելավելու 

գործարար միջավայրը:  Ակումբի առաքելությունն 

է բարձրացնել ընկերությունների կառավարման 

համակարգի որակը, որին կարելի է հասնել ճիշտ 

կառավարման գործիքներով՝ ցուցաբերելով նաև  զրո 

հանդուրժողականություն կոռուպցիայի նկատմամբ: Մեր նպատակն է կիրառել այդ 

մոտեցումը ոչ միայն սեփական բիզնեսում, այլև տարածել դա գործարար միջավայրում:

Կորպորատիվ կառավարման հիմնաքարերի գիտակցումը կբարելավի որոշումների 

կայացման համակարգը, կնպաստի վտանգների և ներքին հսկողության համակարգի 

ձևավորմանը: «Առհասարակ, ազնվությունը գործարար հարաբերություններում 

կազմակերպությանը դարձնում է ավելի գրավիչ ներդրողների համար»,- ասում է 

Կորպորատիվ Կառավարման Կենտրոնի տնօրեն Նարինե Մելիքյանը:

ԶԼՄ-ՆԵՐԸ ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲԻ ՄԱՍԻՆ

https://corpgov.am/hy/media-about-us/2022/08/12/%D5%B3%D5%AB%D5%9B%D5%B7%D5%BF-%D5%A1%D5%B7%D5%AD%D5%A1%D5%BF%D5%A1%D5%B6%D6%84-%D5%B3%D5%AB%D5%9B%D5%B7%D5%BF-%D5%B4%D5%B8%D5%BF%D5%A5%D6%81%D5%B8%D6%82%D5%B4-%D5%A1%D5%B6%D5%A3

ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲԻ ՄԱՍՆԱԿԻՑՆԵՐԻ ՑԱՆԿԸ

1. «Ագրիկոնցեպտ» ՓԲԸ,

2. Ագրոբիզնեսի և Գյուղի Զարգացման 

Կենտրոն Հիմնադրամ,

3. «Ագրոտրենդ» ՓԲԸ,

4. «Ալֆա-ֆարմ» ՓԲԸ,

5. Ամերիկայի առևտրի պալատը 

Հայաստանում,

6. «Արփա-Սևան» ԲԲԸ,

7. «Արեգակ» ՈւՎԿ ՓԲԸ,

8. «Բի-Դի-Օ Արմենիա» ՓԲԸ,

9. Երևան քաղաքի 

առևտրաարդյունաբերական պալատ,

10. «Էյ-Էն Աուդիտ» ՓԲԸ,

11. «Լիկվոր» ՓԲԸ,

12. «Կապիտալ Ասեթ Մենեջմենթ» ՓԲԸ,

13. Կորպորատիվ Կառավարման Կենտրոն,

14. «Կուլտիվա» ՓԲԸ,

15. Հայաստանի Գործատուների 

Հանրապետական Միություն,

16. «Հայնախագիծ» ԲԲԸ,

17. ՀՀ առևտրաարդյունաբերական պալատ,

18. ՀՌԿԿ-Հայաստանի գրասենյակ,

19. «Մանամե» ՍՊԸ,

20. «Մենյու.էյէմ» ընկերություն,

21. «ՋիՓի Մենեջմենթ Ըդվայզերի» ՍՊԸ,

22. «Պողոսյան և գործընկերներ 

իրավաբանական գրասենյակ» ՍՊԸ,

23. «ՍմարթԱգրո» ՓԲԸ,

24. «ՍտեփԱփ» ՍՊԸ,

25. «Թիմ Տելեկոմ Արմենիա» ՓԲԸ,

26. «Քարդ Ագրոկրեդիտ» ՈՒՎԿ ՓԲԸ,

27. «Քարդ Ագրոսերվիս» ՓԲԸ,

28. «ՔեյԷմՋի Քոնսալթինգ» ՍՊԸ:

ՆՈՐ ՄԱՍՆԱԿԻՑ ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲՈՒՄ

Բիզնեսի բարեվարքության ակումբին միացել է «ՔԵՅԷՄՋԻ 

ՔՈՆՍԱԼԹԻՆԳ» ընկերությունը: 

Ընկերությունը համագործակցում է տնտեսության գրեթե բոլոր հատվածներում գործող 

տասնյակ կազմակերպությունների հետ` մատուցելով հաշվապահական և հարկային 

հաշվառման, ներքին աուդիտի, ֆինանսական և կառավարչական խորհրդատվության, 

պետական գնումների ամբողջական գործընթացի կազմակերպման և իրականացման, 

իրավաբանական սպասարկման և այլ ծառայություններ:

https://kmg.am/
https://kmg.am/

ՀԱՆԴԻՊՈՒՄՆԵՐ ԱԿՈՒՄԲՈՒՄ

«ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ՄԱՍԻՆ» ՀՀ ՕՐԵՆՔԻ 

ՓՈՓՈԽՈՒԹՅՈՒՆՆԵՐԻ ԵՎ ԼՐԱՑՈՒՄՆԵՐԻ ՆԵՐԿԱՅԱՑՈՒՄԸ 

20.10.2022

Հոկտեմբերի 20-ին տեղի ունեցավ Բիզնեսի բարեվարքության ակումբի մասնակիցների 

հանդիպումը` նվիրված «Բաժնետիրական ընկերությունների մասին» ՀՀ օրենքի 

փոփոխություններին և լրացումներին:

Հանդիպումը նպատակ էր հետապնդում մի կողմից 

ներկայացնել Օրենքի փոփոխություններն ու 

լրացումները, իսկ մյուս կողմից խթանել Ակումբի 

մասնակիցների իրավական համապատասխանությունը 

և նրանց ուշադրությունը հրավիրել Օրենքով ընձեռվող 

հնարավորությունների վրա:

Հանդիպման բանախոսն էր «ԹԻՔԵՅ ԸՆԴ ՓԱՐԹՆԵՐՍ» ՓԲԸ-ի  ավագ գործընկեր 

Միսակ Բաբաջանյանը: Հանդիպումն անցավ ակտիվ հարցուպատասխանի ձևաչափով, 

ինչը մասնակիցներին հնարավորություն տվեց էլ ավելի բացահայտելու Օրենքի գործնական 

կիրառման նրբությունները:

https://tk.partners/
https://www.linkedin.com/in/misak-babajanyan-phd-54b1a615/?trk=public_profile_browsemap&originalSubdomain=am

«ՀԱՅԱՍՏԱՆ. ԿԱՌՈՒՑՈՂԱԿԱՆ ԿԱՊԻՏԱԼԻ ՆԱԽԱԴՐՅԱԼՆԵՐԻ 

ԱՄՐԱՊՆԴՈՒՄԸ ՈՐՊԵՍ ԶԱՐԳԱՑՄԱՆ ՀՆԱՐԱՎՈՐՈՒԹՅՈՒՆ» 

ԿԼՈՐ ՍԵՂԱՆ

28.10.2022

Ակումբի մասնակիցները հայտնել են իրենց գոհունակությունը միջոցառման վերաբերյալ 

ու բարձր գնահատել բանախոսի ներկայացումը և հարցերին նրա համապարփակ 

պատասխանները:

Կորպորատիվ Կառավարման Կենտրոնը Բիզնեսի բարեվարքության ակումբի 

շրջանակներում ս.թ. հոկտեմբերի 28-ին հրավիրել էր «Հայաստան. կառուցողական 

կապիտալի նախադրյալների ամրապնդումը որպես զարգացման հնարավորություն» կլոր 

սեղանը:

Կլոր սեղանը նպատակ էր հետապնդում հնարավոր 

շահակիցների հետ համատեղ ջանքերով 

գտնել Հայաստանի ներդրումային միջավայրի 

գրավչության բարձրացմանը միտված նոր ուղիներ, 

որոնք հնարավորություն կտան ոչ միայն ներգրավել 

ներդրումներ, այլև պահպանել դրանք:

Կլոր սեղանի ընթացքում քննարկվեցին այն հիմնական գործոնները, որոնք ազդում են  

Հայաստանի տնտեսություն կառուցողական կապիտալի ներթափանցման վրա. կապիտալի, 

որն աջակցում է շուկայական ինստիտուտների կայացմանը, օրենքի գերակայությանը և 

ներառական տնտեսությանը, բարեվարքության հիմքով խթանում է լավ կառավարման 

սկզբունքները, թափանցիկությունը և հաշվետվողականությունն ինչպես հանրային, այնպես 

էլ մասնավոր հատվածներում:

Կլոր սեղանում ներկայացված մարտահրավերների 

և առաջարկությունների համար հիմք է հանդիսացել 

Միջազգային մասնավոր ձեռնարկատիրության 

կենտրոնի աջակցությամբ իրականացված 

որակական հետազոտությունը:

Հայաստանի ներդրումային քաղաքականության 

վերաիմաստավորման և դրանում ներդրումների 

որակի վերաբերյալ, հատկապես կառուցողական 

կապիտալի դրական նախադրյալներն ամրապնդող 

ընկալումներն ուժեղացնելու նպատակով կլոր 

սեղանի մասնակիցները կարևորեցին`

• իրազեկման, տեղեկատվա-բացատրական արշավների դերը,

• Հայաստանի կորպորատիվ կառավարման միջավայրը ՏՀԶԿ կորպորատիվ 

կառավարման սկզբունքներին համապատասխանեցնելու ուղղությամբ հետևողական 

քայլերի ձեռնարկումը,

• գործարար հատվածում կորպորատիվ կառավարման լավ պրակտիկայի խրախուսումը,

• երկրի ներդրումային միջավայրի մրցունակությունը պահպանելու տեսանկյունից 

միջազգային, հատկապես` ESG ներդրումներով պայմանավորված հնարավորությունների 

ինտեգրումը Հայաստանի ներդրումային քաղաքականությանը:

ԶԼՄ-ՆԵՐԸ ԹԵՄԱՅԻ ՎԵՐԱԲԵՐՅԱԼ

«Կառուցողական» և «քայքայող» կապիտալ.  
երկու դեպքում էլ մեզ մոտ դաշտն ազատ է.  

«Միքս մարքեթինգ»

Нужны ли Армении ответственные 
инвестиции или берем все что попало?

https://47-1548.s.cdn13.com/wp-content/uploads/2022/11/CCCC_Summary_ARM.pdf?download=false
https://corpgov.am/hy/media-about-us/2022/11/07/%D5%AF%D5%A1%D5%BC%D5%B8%D6%82%D6%81%D5%B8%D5%B2%D5%A1%D5%AF%D5%A1%D5%B6-%D6%87-%D6%84%D5%A1%D5%B5%D6%84%D5%A1%D5%B5%D5%B8%D5%B2-%D5%AF%D5%A1%D5%BA%D5%AB%D5%BF%D5%A1%D5%AC-2
https://finport.am/full_news.php?id=47111&lang=2

Կորպորատիվ Կառավարման Կենտրոնը հունիսի 

17-ին անցկացրեց իր ամենամյա համաժողովը: 

Այս տարի այն նվիրված էր Կենտրոնի 20-ամյա 

հոբելյանին և անցկացվեց «Կորպորատիվ 

կառավարում. բարեվարքությունը գործարար 

համայնքում» խորագրի ներքո:

Կորպորատիվ Կառավարման Կենտրոնի տարեկան համաժողովներն անդրադառնում են 

կորպորատիվ կառավարման ամենահրատապ թեմաներին և Հայաստանի կորպորատիվ 

հատվածում դրանց ներդրման հնարավորություններին ու հեռանկարներին:

Համաժողովում բացման խոսքով հանդես եկավ ՀՀ արդարադատության նախարարի 

տեղակալ Երանուհի Թումանյանցը, ով կարևորեց գործարար համայնքում հակակոռուպցիոն 

համապատասխանության և բարեվարքության մշակույթի ձևավորման անհրաժեշտությունը` 

որպես գործարար միջավայրի առողջացման ու կենսունակության ապահովման գրավական:

ՀԱՆՐԱՅԻՆ ԻՐԱԶԵԿՈՒՄ ԵՎ ԽՈՐՀՈՒՐԴՆԵՐ  
ՄԻՋԱԶԳԱՅԻՆ ՓՈՐՁԱԳԵՏՆԵՐԻՑ

ԿՈՐՊՈՐԱՏԻՎ ԿԱՌԱՎԱՐՄԱՆ ԱՄԵՆԱՄՅԱ ՀԱՄԱԺՈՂՈՎ

17.06.2022

https://youtu.be/ogizAqNr_p4

«ՑԱՆՑԱՅԻՆ ԿԱՊԵՐ ՂԵԿԱՎԱՐՆԵՐԻ ՀԱՄԱՐ»  

ՎԱՐՊԵՏՈՒԹՅԱՆ ԴԱՍ ՀԱԳԵՆ ՇՎԱՅՆԻՑԻՑ

Կորպորատիվ Կառավարման Կենտրոնը 2022թ.-ի հուլիսի 15-ին կազմակերպել էր 

«Ցանցային կապեր ղեկավարների համար» վարպետության դասը, որը վարեց Eric Salmon 

& Partners միջազգային խորհրդատվական ընկերության տնօրենների խորհրդի գլոբալ 

պրակտիկայի ղեկավար Հագեն Շվայնիցը։

Վարպետության դասի ընթացքում Հագենն անդրադարձավ ցանցային կապերի օգուտներին, 

դրանց հաստատման եղանակներին, թույլ և ուժեղ կապերի մարտավարություններին: 

Վարպետության դասի ընթացքում դիտարկվեցին մի շարք գործնական օրինակներ:

Վարպետության դասը եզրափակվեց հարցուպատասխանի սեսիայով: Միջոցառման 

մասնակիցները հնարավորություն ունեցան ստանալ իրենց հարցերի հանգամանալից 

Համաժողովի ընթացքում միջազգային և տեղական բանախոսների փորձագիտական խումբը 

պարզաբանեց լավ կառավարման հետ առնչվող մի շարք հարցեր, հատկապես` գործարար 

համայնքում բարեվարքության մշակույթի ամրապնդման անհրաժեշտությունը և այդ հարցում 

տնօրենների խորհրդի ունեցած դերը, հայաստանյան կազմակերպություններում էթիկական 

առաջնորդումը խթանող Բիզնեսի բարեվարքության ակումբի առաքելությունն ու դերը, 

հայ կանանց ներկայացվածությունը հայաստանյան ընկերությունների խորհուրդներում և 

կորպորատիվ որոշումների կայացման գործընթացում նրանց մասնակցության ուժեղացումը, 

լավ կառավարման ազդեցությունը կազմակերպությունների երկարաժամկետ զարգացման և 

ներդրումային գրավչության բարձրացման վրա:

Համաժողովին մասնակցել են Հայաստանի 

գործարար, հանրային, հասարակական 

հատվածները, ինչպես նաև միջազգային 

կառույցները ներկայացնող շուրջ 90 մասնակից:

https://www.linkedin.com/in/hagen-schweinitz-0b853a178/
https://corpgov.am/hy/news/2022/10/12/%D5%BE%D5%A5%D6%80%D5%B0%D5%AB%D5%B7%D5%A5%D5%AC%D5%B8%D5%BE-%D5%AF%D5%A5%D5%B6%D5%BF%D6%80%D5%B8%D5%B6%D5%AB-2022-%D5%B0%D5%A1%D5%B4%D5%A1%D5%AA%D5%B8%D5%B2%D5%B8%D5%BE%D5%A8

պատասխանները և հայտնել իրենց գոհունակությունն ինչպես վարպետության դասի 

բովանդակությունից, այնպես էլ բանախոսի պրոֆեսիոնալ մոտեցումներից:

Վարպետության դասին մասնակցել է 

ավելի քան 36 անձ, այդ թվում` Բիզնեսի 

բարեվարքության ակումբի, «Հայ կանայք 

տնօրենների խորհրդում» ցանցի մասնակիցները 

և այլ շահակիցներ: Միջոցառումը հյուրընկալել 

էր նաև արտասահմանյան գործընկերների, 

այդ թվում` ԱՄՆ Առևտրի դեպարտամենտի 

Կոմերցիոն իրավունքի զարգացման ծրագրից:

Կորպորատիվ Կառավարման Կենտրոնը 2022թ.-ի հուլիսի 22-ին կազմակերպել էր 

«Նորարարություն և բազմազանություն. տնտեսական հաջողության երաշխավորման համար 

ինչո՞ւ են մեզ անհրաժեշտ երկուսն էլ» վարպետության դասը, որը վարեց KUKA գերմանական 

ընկերության նորարարության գծով տնօրեն Ուլրիկե Թագշերերը:

Վարպետության դասի ընթացքում բանախոսն անդրադարձ կատարեց նորարարության 

էության պարզաբանմանը, դրա տեսակների ներկայացմանը և նորարարության առնչությամբ 

ընկերությունների հիմնական սխալներին:

Իր խոսքում բանախոսը հատուկ շեշտադրեց բազմազանության կարևորությունը 

նորարարությունների համար` բացատրելով նրանով, որ տարբեր ծագում և փորձ ունեցող 

մարդիկ հաճախ նույն խնդիրը տարբեր կերպ են տեսնում, և առաջարկելով տարբեր 

լուծումներ՝ բարձրացնում են լավագույն լուծումը գտնելու հավանականությունը: 

ԽՈՐՀՈՒՐԴՆԵՐ ՀԱԳԵՆ ՇՎԱՅՆԻՑԻՑ

«ՆՈՐԱՐԱՐՈՒԹՅՈՒՆ ԵՎ ԲԱԶՄԱԶԱՆՈՒԹՅՈՒՆ. ՏՆՏԵՍԱԿԱՆ 

ՀԱՋՈՂՈՒԹՅԱՆ ԵՐԱՇԽԱՎՈՐՄԱՆ ՀԱՄԱՐ ԻՆՉՈ՞Ւ ԵՆ ՄԵԶ 

ԱՆՀՐԱԺԵՇՏ ԵՐԿՈՒՍՆ ԷԼ»  

ՎԱՐՊԵՏՈՒԹՅԱՆ ԴԱՍ ՈՒԼՐԻԿԵ ԹԱԳՇԵՐԵՐԻՑ

https://www.linkedin.com/in/ulrike-tagscherer-45295612/
https://corpgov.am/wp-content/uploads/2022/07/networking-for-executives-theses-arm.pdf

Դոկտոր Ուլրիկեն ընդգծեց նաև գենդերային 

բազմազանության` որպես միակողմանի 

մտածողությունը հաղթահարելու և բիզնեսի 

զարգացման համար նորարարական 

մոտեցումներ բացահայտելու կարևոր 

նախապայմանի նշանակությունը: Նա 

կիսվեց նաև նորարարության բնագավառում 

գենդերային բազմազանություն ապահովելու 

իր փորձով:

Վարպետության դասն անցավ մասնակիցների ակտիվ ներգրավվածությամբ և եզրափակվեց 

հարցուպատասխանով ու տպավորությունների փոխանակմամբ: 

Վարպետության դասին մասնակցել է շուրջ 40 անձ, այդ թվում` Բիզնեսի բարեվարքության 

ակումբի, «Հայ կանայք տնօրենների խորհրդում» ցանցի մասնակիցները և այլ շահակիցներ:  

Միջոցառումը հյուրընկալել էր նաև արտասահմանյան գործընկերների:

ԽՈՐՀՈՒՐԴՆԵՐ ՈՒԼՐԻԿԵ ԹԱԳՇԵՐԵՐԻՑ

Կորպորատիվ Կառավարման Կենտրոնը 2022թ.-ի հուլիսի 29-ին Բիզնեսի բարեվարքության 

ակումբի շրջանակներում կազմակերպել էր «Տնօրենների խորհրդի դերը հարկային 

համապատասխանության հարցում» վարպետության դասը, որը վարեց «Բի-Դի-Օ Արմենիա» 

ընկերության գործընկեր, հարկային և իրավաբանական ծառայությունների ղեկավար 

Ահարոն Չիլինգարյանը:

Վարպետության դասի թեմայի էությունը պարզաբանելու նպատակով բանախոսն իր 

խոսքի սկզբում մանրամասնեց հարկերի, ընկերությունների հիմնական գործառույթները և 

պետական կառույցների հարկային նորազդեցությունները կորպորատիվ աշխարհի վրա:

«ՏՆՕՐԵՆՆԵՐԻ ԽՈՐՀՐԴԻ ԴԵՐԸ ՀԱՐԿԱՅԻՆ 

ՀԱՄԱՊԱՏԱՍԽԱՆՈՒԹՅԱՆ ՀԱՐՑՈՒՄ»  

ՎԱՐՊԵՏՈՒԹՅԱՆ ԴԱՍ ԱՀԱՐՈՆ ՉԻԼԻՆԳԱՐՅԱՆԻՑ

https://corpgov.am/wp-content/uploads/2022/08/diversity-and-innovation_theses-arm.pdf
https://www.linkedin.com/in/aharon-chilingaryan-90696910/?originalSubdomain=am

Հարկային համապատասխանության խնդիրները բանախոսի կողմից դիտարկվեցին 

աշխարհի գլոբալացման և դրա արդյունք հանդիսացող միջազգային մի շարք սկզբունքների 

և թիրախների (UN Principles for Responsible Investment, UN Sustainable Development Goals և 

այլն) լույսի ներքո:

Անդրադառնալով ընկերությունների կողմից հարկային 

ռազմավարության ընդունման ջատագովներին՝ 

բանախոսն առանձնացրեց կորպորատիվ 

խորհուրդների` որպես ընկերություններում հարկային 

համապատասխանության ջատագովի դերը:

Իր խոսքի վերջում բանախոսը մասնակիցներին 

ներկայացրեց հարկային քաղաքականության բովանդակության տիպային օրինակը` 

մանրամասնելով դրա յուրաքանչյուր բաղադրիչի էությունը:

Միջոցառման ավարտին Կորպորատիվ Կառավարման Կենտրոնի 20-ամյակի 

կապակցությամբ Ահարոն Չիլինգարյանին շնորհվեց շնորհակալագիր` Կենտրոնի 

գործունեությանը աջակցության, ինչպես նաև Հայաստանի կորպորատիվ կառավարման 

միջավայրի զարգացման հարցում ունեցած ներդրման համար:

Միջոցառման մասնակիցներն արտահայտեցին իրենց բարձր գոհունակությունը: Ինչպես 

բացման իր խոսքում նշել էր Կորպորատիվ Կառավարման Կենտրոնի հոգաբարձուների 

խորհրդի նախագահ Տիգրան Կարապետյանը՝ «իրապես ստացվեց վարպետաց դաս 

վարպետից»:

https://www.linkedin.com/in/tigran-karapetyan-31938744/

ԴԱՍԸՆԹԱՑՆԵՐ ԵՎ ՎԵՐԱՊԱՏՐԱՍՏՈՒՄՆԵՐ

«ԷԹԻԿԱՅԻ ԵՎ ՀԱԿԱԿՈՌՈՒՊՑԻՈՆ ՀԱՄԱՊԱՏԱՍԽԱՆՈՒԹՅԱՆ 

ԾՐԱԳԻՐԸ» ԴԱՍԸՆԹԱՑԸ

Ընթացիկ տարվա մեջ չորրոդ անգամ Կորպորատիվ Կառավարման Կենտրոնը Բիզնեսի 

բարեվարքության ակումբի շրջանակներում անցկացրեց «Էթիկայի և հակակոռուպցիոն 

համապատասխանության ծրագիրը» եռօրյա դասընթացը:

Դասընթացի ընթացքում մասնակիցները 

ծանոթանում են Էթիկայի և հակակոռուպցիոն 

համապատասխանության ծրագրի հիմնական 

բաղադրիչներին` բարեվարքության 

հանձնառության ստանձման կարգին, ռիսկերի 

գնահատման ու կառավարման ընթացակարգերին, 

կորպորատիվ քաղաքականությունների մշակման, 

ներդրման ու կառավարման կառուցակարգերին, 

համապատասխանության գործառույթի ներդրման առանձնահատկություններին, 

աշխատակիցներին ու գործընկերներին կրթելու, ուսուցանելու և նրանց հետ 

հաղորդակցվելու ու մոտիվացնելու կարգին, ազդարարման կառուցակարգերի ներդրման ու 

ծրագրի կանոնավոր բարելավման մոտեցումներին:

Դասընթացի վերջին օրը նվիրվում է 

բարեվարքության և կոռուպցիոն ռիսկեր 

բովանդակող իրավիճակային օրինակների 

քննարկմանը: Խմբային քննարկումների միջոցով 

դասընթացի մասնակիցները հնարավորություն 

են ունենում դասընթացի ընթացքում ստացած 

գիտելիքների հիման վրա տալ և հիմնավորել 

խնդրահարույց իրավիճակների լուծման 

սեփական տարբերակները:

Դասընթացի թեմայի ընտրությունը, դրա բովանդակությունն ու ներկայացումը մշտապես 

արժանանում են մասնակիցների բարձր գնահատականին:

Կորպորատիվ Կառավարման Կենտրոնը կրկին անցկացնելու է «Էթիկայի և 

հակակոռուպցիոն համապատասխանության ծրագիրը» եռօրյա դասընթացը և խորհուրդ 

է տալիս իր շահակիցներին հակակոռուպցիոն համապատասխանության վերաբերյալ 

սեփական գիտելիքները ստուգել Կորպորատիվ Կառավարման Կենտրոնի կողմից մշակված 

էլեկտրոնային դասընթացի միջոցով:

http://training.corpgov.am/


21ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲԻ ԼՐԱՏՈՒ #2 (4) |

«11 ՀԱՐՑՈՒՊԱՏԱՍԽԱՆ ՏՆՕՐԵՆՆԵՐԻ ԽՈՐՀՐԴՈՒՄ ԿԱՆԱՆՑ 

ՆԵՐԿԱՅԱՑՎԱԾՈՒԹՅԱՆ ՄԱՍԻՆ» ԳՐՔՈՒՅԿ

ՌԵՍՈՒՐՍՆԵՐ

«11 հարցուպատասխան տնօրենների խորհրդում կանանց 

ներկայացվածության մասին» գրքույկն արդեն հասանելի է 

անգլերենով:

Այն հրապարակվել է նաև Միջազգային Մասնավոր 

Ձեռնարկատիրության Կենտրոնի կայքէջում:

https://www.cipe.org/resources/11-questions-and-answers-about-women-on-boards/
https://www.cipe.org/resources/11-questions-and-answers-about-women-on-boards/

ԿԱՌՈՒՑՈՂԱԿԱՆ ԿԱՊԻՏԱԼԻ ՀԱՅԵՑԱԿԱՐԳ.  

ՆԵՐԴՐՈՒՄՆԵՐ, ԲԱՐԵՎԱՐՔՈՒԹՅՈՒՆ, ԱԶԴԵՑՈՒԹՅՈՒՆ

Կորպորատիվ Կառավարման Կենտրոնը ներկայացնում է 

Կառուցողական կապիտալի հայեցակարգը հայերեն լեզվով:

Հայեցակարգը մշակվել է CIPE-ի և Oxford Analytica 

Foundation-ի, իսկ հայերեն թարգմանվել` Կորպորատիվ 

Կառավարման Կենտրոնի կողմից:

Կառուցողական կապիտալի հայեցակարգը նպատակ ունի 

զսպել քայքայող կապիտալի բացասական հետևանքները 

և ամրապնդել կառուցողական կապիտալի դրական 

նախադրյալները: Այն իրենից ներկայացնում է մասնավոր 

կապիտալի հոսքերին և օտարերկրյա ուղղակի ներդրումներին աջակցելու նորարարական 

մոտեցում, որը հիմնված է համակարգային բարեվարքության վրա: Հայեցակարգը՝ որպես 

արդար, ներառական և կայուն տնտեսությունների հիմք, խրախուսում է թափանցիկությունը, 

հաշվետվողականությունը և օրենքի գերակայությունը:

Հայեցակարգի անկյունաքարերն են՝

I. Դրական խաղաղությունը, 

II. Օրենքի գերակայությունը, 

III. Հաշվետու ինստիտուտները, 

IV. Քաղաքական և տնտեսական ազատությունը, 

V. Սոցիալական և տնտեսական ներառականությունը, 

VI. Արժեքներով առաջնորդվող մասնավոր հատվածը:

https://47-1548.s.cdn13.com/wp-content/uploads/2022/09/Framework-for-Constructive-Capital-CIPE-arm.pdf?download=false

Կառուցողական կապիտալի եզրույթների 

բառարանի մշակման գաղափարը Կորպորատիվ 

Կառավարման Կենտրոնի մոտ ծագել է 

Կառուցողական կապիտալի հայեցակարգը 

թարգմանելիս:

Բառարանը նպատակ է հետապնդում բարձրացնել «կառուցողական կապիտալ» 

հասկացության հանրային ընկալման մակարդակը: 

Բառարանը չի հավակնում լինել կառուցողական կապիտալի հետ առնչվող եզրույթների 

սպառիչ և ավարտուն ցանկը: Ներկայումս այն բովանդակում է 123 եզրույթի բացատրություն: 

Կորպորատիվ Կառավարման Կենտրոնը հետամուտ կլինի ժամանակ առ ժամանակ 

Բառարանը հարստացնել ու համալրել նոր եզրույթներով: 

ԿԱՌՈՒՑՈՂԱԿԱՆ ԿԱՊԻՏԱԼԻ ԵԶՐՈՒՅԹՆԵՐԻ ԲԱՌԱՐԱՆ

https://corpgov.am/hy/news/2022/11/14/glossary-of-constructive-capital-arm?fbclid=IwAR1ikPKbShUJ3mFfFHAaS_tsoES5lBRrQiGC8no97h0WL4iueilyQaSx7Fo
https://corpgov.am/hy/news/2022/11/14/glossary-of-constructive-capital-arm?fbclid=IwAR1ikPKbShUJ3mFfFHAaS_tsoES5lBRrQiGC8no97h0WL4iueilyQaSx7Fo

Հայ կանայք խորհրդում ցանցի ձևավորման և կայացման նպատակահարմարությունը, 

առաքելությունն ու առանցքային նպատակները, ինչպես նաև զարգացման հիմնական 

ուղղությունները, հնարավոր կարգավիճակը և առաջնորդման վերաբերյալ մոտեցումները 

բացահայտելու նպատակով Կորպորատիվ Կառավարման Կենտրոնն անցկացրել է «Հայ 

կանայք խորհրդում ցանցի կայացում» հարցումը:

Հարցման ընտրանքը ձևավորվել է Կորպորատիվ 

Կառավարման Կենտրոնի հիմնական շահակիցներից, 

այդ թվում` Բիզնեսի բարեվարքության ակումբի և «Հայ 

կանայք տնօրենների խորհրդում» վերապատրաստման 

մասնակիցներից: Հարցմանը մասնակցել է 45 անձ: 

Հարցումն անցկացվել է կիսաստանդարտացված 

հարցաթերթով ս.թ. հունիսի 6–26-ն ընկած 

ժամանակահատվածում:

ԿԱՆԱՅՔ ՏՆՕՐԵՆՆԵՐԻ ԽՈՐՀՐԴՈՒՄ

ՀԱՅ ԿԱՆԱՅՔ ԽՈՐՀՐԴՈՒՄ ՑԱՆՑԻ ԿԱՅԱՑՄԱՆ ՃԱՆԱՊԱՐՀԻՆ

https://47-1548.s.cdn13.com/wp-content/uploads/2022/08/Establishment-of-AWOB_Survey-Report-arm.pdf?download=false

ՀԱՅ ԿԱՆԱՅՔ ԽՈՐՀՐԴՈՒՄ ՑԱՆՑԻ ՏԱՐԲԵՐԱՆՇԱՆԸ

Կորպորատիվ Կառավարման Կենտրոնը մշակել է Հայ կանայք խորհրդում ցանցի 

տարբերանշանը:

Տարբերանշանի հիմքում քառանկյունն է, որը խորհրդանշում է 

ուժ (Strenght), պրոֆեսիոնալիզմ (Professionalism), կայունություն 

(Stability), հավասարակշռություն (Balance), կազմակերպվածություն 

(Organization) հատկանիշներ, որոնք բնութագրական են խորհրդի 

արդյունավետ անդամներին:

Տարբերանշանի գույներն են`

• կապույտն ասոցացվում է վստահության (Trust), ինտելեկտի (Intellect) և 

հավատարմության (Loyalty) հետ:

• Ոսկեգույնն ասոցացվում է բարեկեցության, բարգավաճման (Prosperity, Wealth), 

հաջողության (Success) և հեղինակության (Prestige) հետ:

Հարցման զեկույցը բովանդակում է նաև միջազգային ասպարեզում խորհրդի և գործադիր 

թիմի կազմում կանանց ներկայացվածությունը ջատագովող կազմակերպությունների փորձի 

ուսումնասիրությունը:

Կորպորատիվ Կառավարման Կենտրոնը 2022թ.-ի հուլիսի 12-ին «Կանայք տնօրենների 

խորհրդում» վերապատրաստման մասնակիցներին և այլ շահակիցների ներկայացրեց և 

նրանց հետ քննարկեց «Հայ կանայք տնօրենների խորհրդում ցանցի կայացում» զեկույցը:

Քննարկման մասնակիցներն արտահայտեցին իրենց համոզվածությունը Ցանցի ձևավորման 

անհրաժեշտության վերաբերյալ և բարձրաձայնեցին հարցման արդյունքների մասին իրենց 

դիտարկումներն ու Ցանցի ձևավորման առնչությամբ հանդես եկան առաջարկություններով:

https://47-1548.s.cdn13.com/wp-content/uploads/2022/08/Establishment-of-AWOB_Survey-Report-arm.pdf?download=false

Գույների նման ընտրությունը խորհրդանշում է, որ կանայք իրենց կարողություններով 

և կազմակերպությունների նկատմամբ իրենց նվիրվածությամբ, հավատարմությամբ և 

խորհրդում ներկայացվածությամբ կարող են հանդիսանալ կորպորատիվ հաջողության, 

բարեկեցության աղբյուր և դրական ազդեցություն ունենալ կազմակերպությունների 

գործարար համբավի և հեղինակության վրա: 

Տարբերանշանում օգտագործված թագը ոչ միայն ներկայացնում է կնոջը՝ որպես թագուհու, 

այլև շեշտադրում է այն մոտեցումը, որ ցանկության դեպքում ցանկացած անձ կարող է 

դառնալ առաջնորդ, դրական փոփոխությունների առաջամարտիկ: Սլաքը ցույց է տալիս այդ 

ձգտումը: Թագի երեք գագաթները խորհրդանշում են խորհրդի գործելաոճի վրա դրական 

ազդող երեք սկզբունքները` բազմազանությունը, հավասարությունը և ներառականությունը:

Քառանկյան բաց կողմերը ցույց են տալիս մուտքի և վերելքի անկողմնակալ ազատության 

ձգտումը:

Կորպորատիվ Կառավարման Կենտրոնը մշակել է Հայ կանայք խորհրդում ցանցի 

գործունեության կանոնները: Կանոնները կարգավորում են Ցանցի գործունեության 

հիմնական սկզբունքները, կառավարման տիպարը, Ցանցին մասնակցելու, մասնակցությունը 

դադարեցնելու, մասնակցության հանձնախմբի ձևավորման ու գործունեության կարգը և 

Ցանցի գործունեության հետ կապված այլ հարաբերությունները:

Առաջիկայում Կանոնները կներկայացվեն շահակիցների քննարկմանը:

ՀԱՅ ԿԱՆԱՅՔ ԽՈՐՀՐԴՈՒՄ ՑԱՆՑԻ ԳՈՐԾՈՒՆԵՈՒԹՅԱՆ 

ԿԱՆՈՆՆԵՐԸ

Կորպորատիվ Կառավարման Կենտրոնի 

տնօրեն Նարինե Մելիքյանը սեպտեմբերի 

15-ին Թբիլիսիում հանդիպել է Women for 

Tomorrow վրացական կազմակերպության 

շահակից կանանց հետ: 

Հանդիպման ընթացքում նա հնարավորություն ունեցավ մասնակիցների հետ խոսել 

տնօրենների խորհրդում կանանց ներկայացվածության շարժառիթների մասին, 

մանրամասնել Հայաստանում արդեն երկու անգամ իրականացված «Կանայք տնօրենների 

խորհրդում» վերապատրաստման ծրագրի նպատակները, խնդիրներն ու հիմնական 

արդյունքները, ինչպես նաև ներկայացնել «Հայ կանայք տնօրենների խորհրդում» ցանցի 

ձևավորման հիմնական մոտեցումները:

Հանդիպումն անցավ ջերմ ու կառուցողական 

քննարկումների մթնոլորտում:

Հանդիպումը կազմակերպել էր Միջազգային 

Մասնավոր Ձեռնարկատիրության Կենտրոնը:

ՀԱՆԴԻՊՈՒՄ WOMEN FOR TOMORROW ՎՐԱՑԱԿԱՆ 

ԿԱԶՄԱԿԵՐՊՈՒԹՅԱՆ ՇԱՀԱԿԻՑ ԿԱՆԱՆՑ ՀԵՏ

ԶԼՄ-ՆԵՐԸ ԹԵՄԱՅԻ ՎԵՐԱԲԵՐՅԱԼ

2022թ.-ի հուլիսի 25-ին Լրատվական ռադիո FM106.5-ի «Էստի համեցեք» ռադիոհաղորդումը 

հյուրընկալել էր Կորպորատիվ Կառավարման Կենտրոնի տնօրեն Նարինե Մելիքյանին:

Հարցազրույցի ընթացքում Նարինե Մելիքյանը 

ներկայացրեց «Կանայք տնօրենների խորհրդում» 

ծրագիրը, վերապատրաստման հիմնական 

նպատակներն ու արդյունքները, անդրադարձ 

կատարեց տնօրենների խորհրդում կանանց 

ներկայացվածության խնդիրներին` բերելով ինչպես տեղական, այնպես էլ միջազգային 

փորձը: Նա նաև նշեց այդ խնդիրները հաղթահարելու եղանակները, որոնցից է կանանց 

կարողությունների զարգացումը: Ռադիոհաղորդումը հասանելի է այստեղ:

ԸՆԿԵՐՈՒԹՅՈՒՆՆԵՐԻ ԽՈՐՀՐԴՈՒՄ ԳԵՆԴԵՐԱՅԻՆ 

ՀԱՎԱՍԱՐԱԿՇՌՈՒԹՅՈՒՆԸ ԲԱՐԵԼԱՎՈՂ ԵՎՐՈՊԱԿԱՆ 

ՀԱՆՁՆԱԺՈՂՈՎԻ ՀՐԱՀԱՆԳԸ

2022թ.-ի հունիսի 7-ին Եվրոպական խորհրդարանն ու Եվրոպայի խորհուրդը եկան 

քաղաքական համաձայնության 2012թ.-ին Եվրոպական հանձնաժողովի կողմից 

առաջարկված` ցուցակված ընկերությունների ոչ գործադիր տնօրենների կազմում 

գենդերային հավասարակշռության բարելավման հրահանգի շուրջ:

Չնայած որ եվրոպական համալսարանների ներկայիս շրջանավարտների 60%-ը կանայք են, 

վերջիններիս ներկայացվածությունը կորպորատիվ խորհուրդներում բավականին ցածր է, 

իսկ առաջընթացը՝ դանդաղ: Խորհուրդներում ոչ գործադիր անդամների միայն մեկ երրորդն 

է կին: Իրավիճակն ավելի բարդ է գործադիր մակարդակում:

https://www.youtube.com/watch?v=ZQOzqs6hvkg&feature=emb_imp_woyt
https://www.youtube.com/watch?v=ZQOzqs6hvkgv
https://www.youtube.com/watch?v=ZQOzqs6hvkg

Հրահանգը նպատակ ունի ԵՄ-ի ֆոնդային 

բորսաներում ցուցակված ընկերությունների 

համար արագացնել գենդերային 

հավասարակշռության հասնելու գործընթացը: 

Հրահանգի հիմնական դրույթներն են.

• Խորհրդի ոչ գործադիր անդամների կազմում 

թերներկայացված սեռը պետք է կազմի 40%, 

իսկ բոլոր տնօրենների կազմում` 33%: 

• Ցուցակված ընկերությունները պետք է ապահովեն խորհրդի անդամների նշանակումների 

հստակ ու թափանցիկ ընթացակարգեր և թեկնածուների օբյեկտիվ գնահատում` ըստ 

նրանց անհատական արժանիքների, այլ ոչ թե սեռի:

• Ընկերությունները պարտավոր են չընտրված թեկնածուի պահանջով բացահայտել 

որակավորման իրենց չափանիշները: Ընկերությունները պատասխանատվություն են 

կրում ընթացակարգերին չհետևելու և հիմնավոր կասկածների դեպքում առ այն, որ 

թերներկայացված սեռի չընտրված թեկնածուն ունի նույն որակավորումը:

• Ընկերություններն անհատական պարտավորություններ են ստանձնում իրենց գործադիր 

տնօրենների կազմում գենդերային հավասարակշռության հասնելու համար:

• Հրահանգի թիրախներին չհամապատասխանող ընկերությունները պետք է զեկուցեն 

պատճառների և բացը վերացնելու համար իրենց կողմից ձեռնարկվող միջոցների մասին:

• ԵՄ անդամ պետությունների տույժերն այն ընկերությունների նկատմամբ, որոնք 

չեն կատարում խորհրդի անդամների ընտրության և հաշվետվողականության 

պարտավորությունները, պետք է լինեն արդյունավետ, համաչափ և զսպող։ Անդամ 

պետությունները պետք է նաև տեղեկատվություն հրապարակեն թիրախներին հասած  

ընկերությունների մասին:

«ԿԱՆԱՅՔ ՏՆՕՐԵՆՆԵՐԻ ԽՈՐՀՐԴՈՒՄ»ՎԵՐԱՊԱՏՐԱՍՏՄԱՆ 

ՄԱՍՆԱԿԻՑՆԵՐԸ ԿԻՍՎՈՒՄ ԵՆ ԻՐԵՆՑ ՄՈՏԵՑՈՒՄՆԵՐՈՎ

ՎԵՐՈՆԻԿԱ ԱԶԱՏՅԱՆ, ՄԱՐԻԱՆԱ ԷԴԻԼՅԱՆ 

«Կանայք տնօրենների խորհրդում» վերապատրաստման մասնակիցներ

Ներքին հսկողության համակարգի ձևակերպումն առաջինը տրվել է Բանկային 

վերահսկողության բազելյան կոմիտեի կողմից 1998թ.-ին «Բանկային 

կազմակերպություններում ներքին հսկողության համակարգի շրջանակները» 

փաստաթղթում: Այդ սահմանումը փոքր-ինչ արդիականացրել է Treadway հանձնաժողովի 

հովանավոր կազմակերպությունների կոմիտեն (COSO) իր Ներքին հսկողության համակարգի 

վերաբերյալ ձեռնարկում: Սահմանումը հնչում է այսպես`

Ներքին հսկողության համակարգը գործընթաց է, որն իրականացվում է 

կազմակերպության տնօրենների խորհրդի, ղեկավարության և անձնակազմի 

կողմից: Այն նախագծված է գործունեության, հաշվետվությունների և 

համապատասխանության հետ կապված նպատակների իրականացման 

ուղղությամբ ողջամիտ երաշխիքներ տրամադրելու համար:

Այս համատեքստում տնօրենների խորհուրդը` որպես «Երեք գիծ» մոդելի առանցքային կողմ, 

ունի վճռորոշ դեր արդյունավետ և ուժեղ ներքին հսկողության համակարգի կայացման 

հարցում: Նա պետք է լինի անաչառ, բանիմաց և կարող, քանի որ այդ հմտությունների 

արդյունքում է միայն հնարավոր ձևավորել բաց և արդյունավետ հաղորդակցություն 

ղեկավարության, ներքին աուդիտի և անձնակազմի միջև։ Տնօրենների խորհուրդը պետք 

է  ամբողջական գաղափար ունենա բանկային կարգավորումներից, բավարար ժանամակ 

տրամադրի իր պարտականությունները կատարելուն և իր դատողություններն իրականացնի՝ 

անկախ հանգամանքներից։ 

ՏՆՕՐԵՆՆԵՐԻ ԽՈՐՀՐԴԻ ԴԵՐԸ ՆԵՐՔԻՆ ՀՍԿՈՂՈՒԹՅԱՆ ՀԱՄԱԿԱՐԳԻ 

ՁԵՎԱՎՈՐՄԱՆ ՀԱՐՑՈՒՄ՝ ՀՀ ԲԱՆԿԵՐԻ ՕՐԻՆԱԿՈՎ

Հատկանշական է, որ ներքին հսկողության 

համակարգի արդյունավետ ներդրումը դեռևս չի 

երաշխավորում հսկողության ուժեղ համակարգի 

առկայություն, քանի որ ինչպես հետևում է 

սահմանումից` դա գործընթաց է, որին պետք 

է մշտապես հետևել, և տնօրենների խորհրդի 

անդամներն իրենց պարտականությունները կատարելիս պետք է միշտ զգոն լինեն 

և որոշումներ կայացնելիս մշտապես առաջնորդվեն կայուն և արդյունավետ ներքին 

հսկողության համակարգ ունենալու տեսլականով։  

2018թ.-ի ապրիլի 16-ին ՀՀ կենտրոնական բանկի խորհուրդը հաստատեց Բանկերի 

ներքին հսկողության իրականացման նվազագույն պայմանները, որոնք ունեն ուղենիշային 

նշանակություն բանկերում արդյունավետ ներքին հսկողության համակարգի ձևավորման 

հարցում։ Նշված կանոնակարգը սահմանում է բանկերի ներքին հսկողության համակարգին, 

կազմակերպական կառուցվածքին, գործարար գործընթացներին, անձնակազմի 

կառավարմանը, ռիսկերի կառավարմանը, տեղեկատվական և հաշվետվողականության 

համակարգերին, հսկողական գործառույթներին, գործարար վարվելակերպին, սպառողների 

շահերի պաշտպանությանը և ներքին հսկողության համակարգի այլ տարրերին վերաբերող 

նվազագույն պահանջները։

Առաջին հայացքից կարող է թվալ, թե այդ պայմանների պահպանումը և զարգացումը 

նման են բյուրոկրատական ինչ-որ գործընթացի, և ժամանակակից արագ փոփոխվող 

աշխարհում դրանք կարող են բացասաբար ազդել որոշումների օպերատիվության վրա 

և սահմանափակել կորպորատիվ նպատակներին հասնելու կարողությունները, սակայն 

բազմաթիվ իրական դրվագներ, հատկապես` ֆինանսական կառույցների «դառը» 

փորձը, վկայում են հակառակի մասին. միայն հստակ ներդրված և գործուն հսկողության 

համակարգն է կազմակերպություններին ուղղորդում դեպի նպատակների և տեսլականի 

իրագործումը՝ համոզմամբ, որ կայացված որոշումները հավասարակշռված ու հիմնավորված 

են և բխում են կազմակերպության երկարաժամկետ շահերից։

ՀԱՍՄԻԿ ՍԱԼՆԱԶԱՐՅԱՆ, ԼԻԱՆԱ ՏԵՐՏԵՐՅԱՆ 

«Կանայք տնօրենների խորհրդում» վերապատրաստման մասնակիցներ

2020թ.-ին սկսված համավարակով պայմանավորված տնտեսական ու ֆինանսական 

ճգնաժամերը, ինչպես նաև ռուս-ուկրաինական հակամարտությունն արագացրել են գլոբալ 

փոփոխությունների տեմպը և խորացրել ապագայի հետ կապված անորոշությունները։ Ըստ 

Դելոյթ ընկերության ուսումնասիրության` ներկայումս կազմակերպություններն ավելի շատ են 

բախվում ճգնաժամերի, քան 10 տարի առաջ:

Ընկերություններում ճգնաժամերի 

կառավարման գործում առանցքային 

դերակատարում ունի խորհուրդը, որի 

պատասխանատվության շրջանակում 

է ընկերության գործունեության 

շարունակականության ապահովումը: Խորհրդի 

առաջնային մտահոգություններից է աշխատակիցների և գործընկերների անվտանգությունը։ 

Սրան հաջորդում է ճգնաժամի հաղթահամանն ուղղվող ռեսուրսների արդյունավետ 

բաշխումը։ Կարևոր հարց է տարբեր շահակիցների շահերի հավասարակշռումը. օրինակ, 

պե՞տք է արդյոք կրճատել աշխատակիցների աշխատավարձերը, կամ բաժնետերերին վճարել 

շահաբաժիններ և այլն։ Հետազոտությունները վկայում են նաև խորհրդի կողմից գործադիր 

թիմին էմոցիոնալ աջակցության կարևորության մասին։

Ընդհանուր առմամբ ընկերությունների ճգնաժամային կառավարումը պայմանականորեն 

կարելի է բաժանել հետևյալ երեք փուլերի՝ 

Նախքան ճգնաժամը. Ճգնաժամային կառավարումը սկսվում է բուն ճգնաժամից շատ 

ավելի վաղ։ Այն պետք է ներառված լինի կազմակերպության ճկունության ու գործունեության 

շարունակականության ապահովմանը միտված միջոցառումների մեջ։ Նշված փուլի 

ՏՆՕՐԵՆՆԵՐԻ ԽՈՐՀՈՒՐԴԸ ՃԳՆԱԺԱՄԱՅԻՆ ԻՐԱՎԻՃԱԿՆԵՐՈՒՄ

բաղադրիչներն են`

1. ռիսկի ընդգրկուն պատկերի ստացումը, որը ենթադրում է հնարավոր ռիսկերի 

ընդհանրական դիտարկում, այդ թվում` «սև կարապի» հնարավոր ռիսկերը:

2. Գործադիր թիմի ճգնաժամային կառավարման պլանի շարունակական և մանրակրկիտ 

քննարկումը:

3. Հակաճգնաժամային պլանի ստուգումը, որը ենթադրում է սցենարային սթրես թեստերի 

միջոցով ռազմավարական պլանի թեստավորում։

Ճգնաժամի ընթացքում. ճգնաժամի ազդեցությունն ընկերության վրա նվազագույնի 

հասցնելու նպատակով հիմնական առաջնահերթություններն են արժեքների պահպանումն 

ու ռիսկերի նվազեցումը: Ուշադրության կենտրոնում է գործառնական և ֆինանսական 

ճկունությունը։ Այս փուլի բաղադրիչներն են`

1. Ակտիվ ուղղորդումը` շահակիցների ներգրավվածությամբ, սակայն ցանկալի է, որ 

խորհուրդը խուսափի հանրային դերակատարումից և որպես կազմակերպության 

խոսնակ հանդես գալուց, քանի դեռ գործադիր թիմի կարողությունները վստահություն են 

ներշնչում:

2. Ակտիվ միջամտությունը, որը դասվում է ճգնաժամային իրավիճակներում անհրաժեշտ 

վերջին միջոցառումների շարքը: Սա նշանակում է, որ խորհուրդը ստանձնում է գործադիր 

թիմի դերաատարումը, ինչը շատ հազվադեպ հանդիպող երևույթ է, և խորհուրդների 

մեծ մասն իրականում պատրաստ չէ ստանձնել այդ դերը, հատկապես՝ բաժնետերերի և 

մամուլի հնարավոր ճնշումների պարագայում։

Ճգնաժամից հետո. խորհուրդը հատուկ դերակատարում ունի ճգնաժամից հետո, 

երբ անհրաժեշտ է կազմակերպությանը վերադարձնել իր բնականոն վիճակին: Սա 

իրականացվում է ճգնաժամի պատճառների վերլուծության և նոր հնարավորությունների 

բացահայտման միջոցով։ Նշված փուլի կարևոր բաղադրիչներն են`

1. Ճգնաժամային պլանների, ծրագրերի, ինչպես նաև համապատասխան 

իրավասությունների վերանայումը։

2. Խորքային հարցերի բազմակողմանի քննարկումը` վերհանելով այնպիսի հարցեր, 

ինչպիսիք են՝ ո՞րն էր ճգնաժամի ծագման պատճառը, կազմակերպության 

ներմշակութային առանձնահատկությունները սրե՞լ են արդյոք ճգնաժամը, որո՞նք են 

հնարավոր ճգնաժամերի արդյունավետ հաղթահարմանն ուղղված քայլերը և այլն։ 

3. Ճգնաժամի արդյունքում ռազմավարական փոփոխությունները, որոնք կարող են 

վերաբերել ոչ միայն ընկերությանն, այլև դրա գործունեության ոլորտին։

4. Ճգնաժամի հնարավորությունների բացահայտումը և օգտագործումը։

Ճգնաժամերի արդյունավետ կառավարմանը նպաստում են խորհրդի բազմազանությունը, 

խորհրդի և գործադիր թիմի միջև դերերի ճիշտ ըմբռնումն ու բաշխումը, վստահության վրա 

հիմնված կորպորատիվ մշակույթը։ 

ՀԱՄԱԳՈՐԾԱԿՑՈՒԹՅՈՒՆ

Հուշագրի շրջանակներում Կորպորատիվ Կառավարման Կենտրոնի և Հայաստանի 

պետական տնտեսագիտական համալսարանի համագործակցությունը միտված է լինելու` 

• տնտեսական քաղաքականության մշակման և իրագործման հարցերում ուսանողների և 

երիտասարդ փորձագետների մասնակցության ու ներգրավվածության աջակցմանը,

• գիտահետազոտական, կրթական, իրազեկման ծրագրերի համատեղ մշակմանն ու 

իրականացմանը:

ԿՈՐՊՈՐԱՏԻՎ ԿԱՌԱՎԱՐՄԱՆ ԿԵՆՏՐՈՆԸ 

ՀԱՄԱԳՈՐԾԱԿՑՈՒԹՅԱՆ ՀՈՒՇԱԳԻՐ Է ՍՏՈՐԱԳՐԵԼ ՀԱՅԱՍՏԱՆԻ 

ՊԵՏԱԿԱՆ ՏՆՏԵՍԱԳԻՏԱԿԱՆ ՀԱՄԱԼՍԱՐԱՆԻ ՀԵՏ

2021թ. նոյեմբերին ՏՀԶԿ Կորպորատիվ 

կառավարման հանձնաժողովի գլխավորությամբ 

մեկնարկեց G20/ՏՀԶԿ Կորպորատիվ կառավարման 

սկզբունքների (Սկզբունքներ) վերանայման 

գործընթացը։ 

Համաձայն Սկզբունքների վերանայման տեխնիկական նկարագրի՝ հիմնական 

շեշտադրումները կատարվելու են հետևյալ հարցերի վրա.

Կորպորատիվ սեփականության կենտրոնացման միտումները. վերջին տասնամյակում 

ցուցակված ընկերությունների շրջանում լայն տարածում են գտել սեփականության 

կենտրոնացման միտումները, որոնք էապես ազդում են կորպորատիվ կառավարման 

կարգավորումների վրա։

Բնապահպանական, սոցիալական և պատշաճ կառավարման (ESG) ռիսկերը. ներկայումս 

ESG ռիսկերի կառավարումը, դրանց վերաբերյալ տեղեկատվության բացահայտումը 

և շահակիցների նմատմամբ պատասխանատվության հստակեցումը ցանկացած 

ՄԻՋԱԶԳԱՅԻՆ ՊՐԱԿՏԻԿԱ

ՏՆՏԵՍԱԿԱՆ ՀԱՄԱԳՈՐԾԱԿՑՈՒԹՅԱՆ ԵՎ ԶԱՐԳԱՑՄԱՆ 

ԿԱԶՄԱԿԵՐՊՈՒԹՅՈՒՆԸ (ՏՀԶԿ) ՍԿՍԵԼ Է G20/ՏՀԶԿ 

ԿՈՐՊՈՐԱՏԻՎ ԿԱՌԱՎԱՐՄԱՆ ՍԿԶԲՈՒՆՔՆԵՐԻ ՎԵՐԱՆԱՅՄԱՆ 

ԳՈՐԾԸՆԹԱՑԸ

https://www.youtube.com/watch?v=B-beR2XGXtE&t=9sv
https://www.youtube.com/watch?v=B-beR2XGXtE&t=9s


37ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲԻ ԼՐԱՏՈՒ #2 (4) |

կազմակերպության գործունեության շարունակականության և կայունության գրավականներն 

են։

Ինստիտուցիոնալ ներդրողների դերը. վերջին տասնամյակներում ողջ աշխարհում 

ինստիտուցիոնալ ներդրողները դարձել են ներդրողների խոշորագույն կատեգորիա, 

ինչն ակնհայտորեն բարդացնում է սեփականության գործառույթի համար 

պատասխանատվության բացահայտումը և իրական շահառուների լավագույն շահերից 

ելնելով՝ սեփականության վերաբաշխումը: 

Թվային տեխնոլոգիաների ռիսկերը և հնարավորությունները. համավարակի շրջանում 

բուռն զարգացում ապրեց թվային տեխնոլոգիաների կիրառումը, ինչը մի կողմից նպաստեց 

բաժնետերերի իրավունքների պաշտպանվածության բարձրացմանը, իսկ մյուս կողմից 

հանգեցրեց հեռավար աշխատանքում կիբեր-հարձակումների հավանականության աճին։

Ռիսկերի և ճգնաժամային իրավիճակների կառավարումը. հետհամավարակային 

իրականությունը պահանջում է ռիսկերի և ճգնաժամային իրավիճակների կառավարման 

շրջանակների կատարելագործում և թափանցիկության բարձրացում:

Ոչ ֆինանսական կորպորատիվ հատվածի ռիսկայնությունը. ոչ ֆինանսական 

կազմակերպությունների կողմից բաժնետոմսերի հետգնման նպատակով փոխառությունների 

ծավալի մեծացումը մտահոգիչ է, քանի որ ընկերության սեփական կապիտալի նվազմանը 

զուգընթաց աճում են պարտավորությունները: 

Պարտատոմսերի սեփականատերերի դերն ու իրավունքները. պարտատոմսերի 

թողարկման աճի կայուն տեմպերը վկայում են համավարակով պայմանավորված 

ֆինանսական դժվարությունների և անվճարունակության գործընթացում պարտատոմսերի 

սեփականատերերի դերի բարձրացման մասին:

Ավագ ղեկավարության պարգևատրումը. պաշտոնատար անձանց պարգևատրելիս  

թիրախային ցուցանիշներն անտեսելու բացասական պրակտիկայի հետևանքները 

պահանջում են ղեկավարների պարգևատրման և ընկերության գործունեության 

երկարաժամկետ արդյունքների միջև հստակ կապի ապահովում:

Խորհրդի հանձնաժողովների դերը. խորհուրդների առջև ծառացած խնդիրների 

շարունակական բարդացումը պահանջում է առանձնակի ուշադրություն հատկացնել 

հանձնաժողովների առաքելությանը, կազմին, գործունեության ընթացակարգերին, 

պարտավորություններին, ինչպես նաև խորհրդի արդյունավետության բարձրացման հարցում 

հանձնաժողովների ունեցած դերին:

Ղեկավարության և խորհրդի կազմի բազմազանությունը. ռազմավարական 

առաջնորդման, գործարար խնդիրներին արձագանքելու, ինչպես նաև շահակիցների 

հետ արդյունավետ գործակցելու կազմակերպության կարողությունը պայմանավորվում է 

նաև ղեկավարության և խորհրդի կազմով։ Հետևաբար՝ խորհրդում պետք է ընդգրկվեն 

համապատասխան գիտելիքներ և կարողություններ ունեցող անձինք, այդ թվում՝ 

գենդերային համամասնության ապահովմամբ։ 

Ըստ Սկզբունքների վերանայման ժամանակացույցի՝ աշխատանքները կշարունակվեն նաև 

2022 և 2023 թվականներին, իսկ 2023թ.-ի 3-րդ եռամսյակում վերանայված Սկզբունքները 

կներկայացվեն Մեծ քսանյակի ֆինանսների նախարարների և կենտրոնական բանկերի 

նախագահների հանդիպմանը` դրանք հավանության արժանացնելու և Մեծ քսանյակի 

առաջնորդների գագաթնաժողովին փոխանցելու նպատակով: 

Վերանայումները հիմնվում են այն ըմբռնման վրա, որ կորպորատիվ կառավարումն էական 

նշանակություն ունի ավելի ընդգրկուն տնտեսական նպատակների, օրինակ`  ֆինանսական 

կայունության, ներդրողների վստահության, կապիտալի ձևավորման և տեղաբաշխման 

հարցերում:

Ավելի մանրամասն տե՛ս G20/ՏՀԶԿ սկզբունքների 

վերանայման վերաբերյալ ՏՀԶԿ գլխավոր քարտուղարի 

զեկույցը` հասցեագրված G20 երկրների ֆինանսների 

նախարարներին և կենտրոնական բանկերի նախագահներին:

https://www.oecd.org/corporate/OECD-Secretary-General-Report-G20-FMCBG-Review-G20-OECD-Principles-Corporate-Governance-2022.pdf
https://www.oecd.org/corporate/OECD-Secretary-General-Report-G20-FMCBG-Review-G20-OECD-Principles-Corporate-Governance-2022.pdf

Նյութը մշակվել է Them’s the Breaks: What Companies Can Learn From Boris Johnson’s 

Downfall հոդվածի հիման վրա` ակնկալելով, որ դասերը կարող են ուսանելի լինել նաև 

Հայաստանի մասնավոր հատվածի համար:

Մեծ Բրիտանիայի վարչապետ Բորիս Ջոնսոնի 

հրաժարականը շատերի համար անսպասելի էր, 

քանի որ վերջինս ընդամենը մի քանի շաբաթ 

առաջ էր հաղթահարել անվստահության քվեն: 

Բայց պատճառն իրականում շատ պարզ էր։ 

Սկանդալների երկար շարքը, մասնավորապես՝ 

վարչապետի մասնակցությունը երեկույթներին՝ 

հակառակ իր վարչակազմի կողմից հաստատված 

հակահամաճարակային սահմանափակումների, այնուհետև՝ նստավայրի վերանորոգման 

ֆինանսավորման աղբյուրների չբացահայտումը և վերջապես՝ Քրիս Փինչերի նշանակումը 

Պահպանողական կուսակցության ղեկավարի տեղակալի պաշտոնում՝ չնայած վերջինիս 

դեմ առաջ քաշված մեղադրանքներին, խաթարել էր կուսակցության վստահությունն իր 

առաջնորդի նկատմամբ։ 

Վերոնշյալ իրողություններին հաջորդեցին Մեծ Բրիտանիայի կառավարության մի շարք 

պաշտոնյաների հրաժարականները, և Ջոնսոնը ստիպված եղավ հեռանալ զբաղեցրած 

պաշտոնից: 

Ջոնսոնի հրաժարականն անշուշտ ցնցեց Մեծ Բրիտանիան և ողջ աշխարհը, սակայն 

դարձավ համապատասխանության և էթիկայի վերաբերյալ դասերի աղբյուր, հատկապես` 

մասնավոր հատվածի համար:

Ի՞ՆՉ ԴԱՍԵՐ ԿԱՐՈՂ ԵՆ ՔԱՂԵԼ ԸՆԿԵՐՈՒԹՅՈՒՆՆԵՐԸ  

ԲՈՐԻՍ ՋՈՆՍՈՆԻ ՁԱԽՈՂՈՒՄԻՑ

https://www.corporatecomplianceinsights.com/johnson-resignation-compliance-lessons/
https://www.corporatecomplianceinsights.com/johnson-resignation-compliance-lessons/

Բարեվարքությունը վստահելի և կայուն կառավարման անհրաժեշտ բաղադրիչն է։

Ջոնսոնի վարքագծում բարեվարքությունն իսպառ բացակայում էր: Նա բազմիցս ներքաշվել 

էր այնպիսի իրավիճակներում, որոնք ստիպում էին կառավարության մյուս անդամներին 

և խորհրդարանականներին կասկածի տակ դնել առաջնորդի հեղինակությունը և 

կառավարելու ունակությունը: Ջոնսոնի կառավարության տասնյակ անդամներ հրաժարական 

տվեցին՝ ազդարարելով այն մասին, որ կորցրել են վստահությունն առաջնորդի նկատմամբ։ 

Առաջնորդի վարքագիծը, որը կասկածի տակ է դնում վերջինիս ազնվությունը և 

ողջախոհությունը, ոչ միայն խաթարում է կազմակերպության հեղինակությունը, այլև 

նպաստում ներքին միջավայրի ապակայունացմանը, հատկապես՝ նրանց համար, ովքեր 

հավատարիմ են էթիկական բարձր չափանիշներին:

Վարքականոնների խախտմանն ի պատասխան 

անգործությունը քայքայում է մշակույթը։

Երբ կազմակերպությունը` ի պատասխան 

վարքականոնների խախտումների, չի 

ձեռնարկում համապատասխան քայլեր, 

ստեղծվում է հաշվետվողականության և 

պատասխանատվության վակուում: 

Անգործությունն առաջնորդին զրկում է օրինականությունից, պատնեշ ձևավորում 

աշխատակիցների և բարեվարքության մշակույթի միջև, ինչպես նաև լռեցնում ոչ 

իրավաչափ վարքագծի զոհերին: Ժամանակի ընթացքում մշակույթը քայքայվում է, իսկ 

վարքականոնների խախտումը՝ վերածվում առօրեական երևույթի:

Աշխատանքի ընդունման և առաջխաղացման գործընթացում անհատի անցյալի 

անտեսումն իրավամբ ռիսկային է։

Փինչերի սկանդալն ընդգծում է աշխատանքի ընդունման կամ առաջխաղացման ժամանակ 

անհատի անցյալի պատշաճ ուսումնասիրման կարևորությունը:

Կազմակերպության կողմից վարքականոնների ենթադրյալ կամ փաստացի խախտման 

անտեսումն ազդարարում է այն մասին, որ կազմակերպությունը հանդուրժում և նույնիսկ 

պարգևատրում է նմանօրինակ վարքագիծը: 

Երբ մեղադրանք է առաջ քաշվում աշխատակցի նկատմամբ, կազմակերպությունը ոչ միայն 

պարտավոր է պատշաճորեն հետաքննել միջադեպը, այլև փաստաթղթավորել ձեռք բերված 

բացահայտումները և հաշվի առնել որոշումներ կայացնելիս:

Կանոնները տարածվում են բոլորի, այդ թվում՝ առաջնորդի վրա։

Ոչ ոք չպետք է վեր դասվի կանոններից, առավել ևս՝ ղեկավար պաշտոններ զբաղեցնող 

անձինք, որոնք էթիկական բարձր չափորոշիչների կրողներն են և համապասխանության 

մշակույթի ձևավորման պատասխանատուները։

Համապատասխանությանը համահունչ վարքագծի դրսևորումը կազմակերպության վերին 

օղակներում և դրանից բխող արժեքների փոխանցումն աշխատակիցներին առանցքային 

նշանակություն ունեն կազմակերպությունում առողջ բարոյահոգեբանական մթնոլորտի, 

հաշվետվողականության միջավայրի և «կանոնները բոլորի համար են» սկզբունքի վրա 

հիմնված մշակույթի ձևավորման համար։

Միացյալ Թագավորության Տնօրենների 

ինստիտուտը (IoD) նախագծել է Խորհրդի 

անդամների վարքականոններ: 

Վարքականոնների անհրաժեշտությունը IoD-ը 

բացատրում է նրանով, որ խորհրդի անդամների 

վարքագիծը հասարակության համար ունի 

նույնքան կարևոր նշանակություն, որքան 

բժիշկներինը, իրավաբաններինը, հաշվապահներինը և այլ պրոֆեսիոնալներինը: IoD-ի 

կարծիքով, Վարքականոնները կարող են էական դեր խաղալ Միացյալ Թագավորության 

գործարար համայնքում վստահության և հարգանքի ձևավորման համար: 

2022թ.-ի մայիսին խորհրդի անդամների շրջանում անցկացված հարցման արդյունքներով` 

հարցվածների 78%-ը համաձայնել է, որ խորհրդի անդամները պետք է ենթարկվեն 

վարքականոններին՝ պարտադիր կամ կամավոր հիմունքներով:

Ըստ IoD-ի տեսլականի` բրիտանական բոլոր կազմակերպությունների խորհրդի անդամները 

կամավոր հիմունքներով ստորագրելու են Վարքականոնները: Այդ հանձնառության 

ստանձնմամբ խորհրդի անդամները կազդարարեն իրենց պատրաստակամությունը` 

գործնականում կիրառելու բարձր էթիկական և վարքագծային չափանիշներ: Նրանք նաև 

կհամաձայնեն ապահովել իրենց հաշվետվողականությունը: Նախնական մոտեցումներով` 

Վարքականոնները ստորագրողները կարող են հայտնվել հանրության համար հասանելի 

ռեգիստրում: Բացի այդ, ստորագրողները կխրախուսվեն իրենց կազմակերպությունների 

տարեկան հաշվետվության միջոցով բացահայտել Վարքականոններին հետևելու իրենց 

հանձնառությունը: 

ՎԱՐՔԱԿԱՆՈՆՆԵՐ ԽՈՐՀՐԴԻ ԱՆԴԱՄՆԵՐԻ ՀԱՄԱՐ

https://corpgov.am/wp-content/uploads/2022/08/IoD-CC-arm.pdf
https://corpgov.am/wp-content/uploads/2022/08/IoD-CC-arm.pdf

IoD-ը կոչ է անում կառավարությանը, կարգավորող մարմիններին, ինստիտուցիոնալ 

ներդրողներին և այլ շահակիցների ջատագովել Վարքականոնների ընդունումն ու 

կիրարկումը:

Չնայած մի շարք երկրներ (Հոնկոնգ, Սինգապուր և Հարավային Աֆրիկա) արդեն ունեն 

խորհրդի անդամների վարքականոններ` դրանց ինստիտուցիոնալացման տեսանկյունից 

Միացյալ Թագավորությունը շարունակում է առաջնորդել աշխարհը պատասխանատու 

բիզնես զարգացման հարցում:

Corporate Compliance Insights (CCI) կազմակերպությունը 

հրապարակել է «Փող աշխատելն առաքելություն չէ» (Making 

money is not a mission) ժողովածուն, որտեղ տեղ են գտել  

Volkov Law Group իրավաբանական առաջատար ընկերության 

գլխավոր տնօրեն Միխայիլ Վոլկովի հեղինակած 10 

ակնարկները։ Ըստ CCI-ի` այդ ակնարկներն ընկերությունների 

համապատասխանության մշակույթի ձևավորման հարցում 

կարող են ունենալ հեղափոխական նշանակություն:

Ստորև ներկայացվում են 10 ակնարկների ամփոփագրերը:

Կորպորատիվ մշակույթը սահմանելիս օգտակար է սկսել հետևյալ հարցերից. ի՞նչ է 

իրենից ներակայացնում առաքելությունը, ո՞րն է ընկերության հիմնական նպատակը:

Առաքելությունն ընկերության գերագույն նպատակն է: Դրանում արտացոլվում 

է ընկերության գոյության հիմնապատճառը: Այն ոգեշնչում է ընկերության 

ՓՈՂ ԱՇԽԱՏԵԼՆ ԱՌԱՔԵԼՈՒԹՅՈՒՆ ՉԷ 

ԱԿՆԱՐԿ ԹԻՎ 1

Ի՞նչ է կորպորատիվ մշակույթը (և ի՞նչ չէ)/ What Corporate Culture Is (and Isn’t)

ղեկավարությանը, աշխատակիցներին և սեփականատերերին ու վերջիններիս տալիս 

ինքնաիրացման հնարավորություններ: 

Կորպորատիվ մշակույթն ընկերության ամենաարժեքավոր ոչ նյութական ակտիվն 

է և ներքին հսկողության հենասյունը։ Յուրաքանչյուր ընկերություն ունի իր ԴՆԹ, 

hետևաբար նաև՝ կորպորատիվ մշակույթը՝ ընկերությանը համախմբող և առաջնորդող 

արժեքների ու համոզմունքների ամբողջությունը: Կորպորատիվ մշակույթը կարծրացած 

միատարր երևույթ չէ և չի գտնվում վակուումում: Այն վերափոխվում է ներքին և 

արտաքին գործոնների ազդեցությամբ, փոխանցվում և իրացվում է ամեն օր՝ իր 

արտացոլումը գտնելով ընկերության արտաքին և ներքին հարաբերություններում, 

ինչպես նաև աշխատակիցների կողմից կատարվող հանձնարականներում։ 

Սակայն ուժեղ կորպորատիվ մշակույթի ձևավորումը միայն սկիզբն է: Ոչ պակաս 

կարևոր նշանակություն ունի դրա պահպանումը, ինչը ենթադրում է մշտական 

մոնիթորինգ և խթանում` երաշխավորելու համար, որ ընկերությունում բոլորը գործում են 

բարեվարք և նպաստում կորպորատիվ առաքելության իրագործմանը:

Վերջնարդյունքի, վաճառքի խթանների և 

դրական մշակույթին նվիրվածության միջև 

պատշաճ հավասարակշռությունն առաջնային 

է յուրաքանչյուր ընկերության համար: Երբ այդ 

հավասարակշռությունը խախտվում է հօգուտ 

վաճառքների թիրախների, ընկերությունը 

կրում է իրական վնասներ։ Այս համատեքստում առանցքային նշանակություն ունի 

ղեկավարության ուղերձն աշխատակիցներին: Ղեկավարությունը պետք է հստակեցնի, 

որ հետաքրքրված չէ հանուն վաճառքների թիրախների ապահովման խախտել 

կորպորատիվ վարքականոնները: Հակառակ դեպքում, ոչ պատշաճ վարքագծի 

ԱԿՆԱՐԿ ԹԻՎ 2

Վաճառքի անկայուն նպատակների մոլուցքը սխալ վարքագծի սերմեր է ցանում / 

Obsession With Unsustainable Sales Goals Sows Seeds of Misconduct 

դրսևորումը, այն է՝ եկամուտների հայտարարագրման շրջանցումը, կաշառակերությունը, 

կեղծ հաշվետվությունների պատրաստումը և այլն, կդառնա անխուսափելի։ 

Բնական է, որ ընկերությունները ձգտում են ստանալ շահույթ, բայց այդ գործընթացում 

պետք է հավատարիմ մնան նաև իրենց մշակույթին, արժեքներին և սկզբունքներին: 

Նման վարքագիծը բարձրացնում է հաճախորդների վստահությունը, հետևաբար` 

ամրապնդում ընկերության դիրքերը շուկայում։

Բիզնես առաջնորդները նախընտրում են կենտրոնանալ «իրական» կամ 

«նյութական» խնդիրների վրա, որոնք կլինեն քանակապես չափելի, և որոնց վրա 

ներազդելով` կարճաժամկետ հատվածում կունենան արդյունքներ։ Այդուհանդերձ, 

ուսումնասիրությունները ցույց են տալիս, որ ընկերության հեղինակությունը և մշակույթը 

վերջինիս ամենաարժեքավոր ոչ նյութական ակտիվներն են և մոտավոր հաշվարկներով 

ապահովում են շահույթի 30-40%-ը։ Հետևաբար՝ ցանկացած հեռատես առաջնորդ 

պետք է գիտակցի, որ ոչ նյութական չի նշանակում պակաս կարևոր, և ինչպես 

նյութական ակտիվները, դրանք ևս անհրաժեշտ է կառավարել:

Կորպորատիվ մշակույթի վրա ռազմավարական շեշտադրումն իր հետ բերում է 

լավ կառավարման համար էական նշանակություն ունեցող արժեքներ՝ տեսլական, 

ողջախոհություն, բարեվարքություն, միջանձնային հմտություններ և այլն: Արդյունավետ 

կորպորատիվ առաջնորդներն ընկալում են դրանց կարևորությունը և գիտակցում, որ 

կորպորատիվ մշակույթը բիզնեսի կառավարման կարևոր բաղադրիչն է:

Այս հարցում կարևոր առաքելություն ունի էթիկայի և համապատասխանության 

պատասխանատուն։

ԱԿՆԱՐԿ ԹԻՎ 3

Վերաբերվեք մշակույթին որպես արժեքավոր ակտիվի, ինչպիսին որ այն և կա/ 

Treat Culture Like the Prized Asset It Is

Բնապահպանական և սոցիալական նախաձեռնություններն իրավամբ ողջունելի են, 

բայց չպետք է մոռանալ պատշաճ կառավարման բաղադրիչի մասին, որը ենթադրում 

է փոխադարձ վստահության և կազմակերպական արդարության վրա հիմնված` 

խնդիրների մասին բարձրաձայնելու կամ արտահայտվելու մշակույթի խթանում: 

Ինչպես վկայում է Էթիկայի և համապատասխանության նախաձեռնության (ECI) վերջին 

զեկույցը, վարքականոնների խախտման մասին ազդարարած ԱՄՆ աշխատակիցների 

79%-ը դարձել է վրեժխնդրության զոհ։ Այս 

իմաստով անհրաժեշտ է ոչ միայն համոզվել, 

որ աշխատակիցները քաջատեղյակ են 

վարքականոնների խախտման մասին 

հայտնելու իրենց պարտավորության 

մասին, այլև երաշխավորել ազդարարների 

անվտանգությունը։ 

Ընկերությունները պետք է վերանայեն և գնահատեն իրենց ներքին հետաքննության 

ծրագրերը: Վրեժխնդրության կամ հաշվեհարդարի դեպքերը չկրկնվելու համար` 

մեղավորները պետք է պատժվեն: Բացի այդ, ընկերությունները պետք է ամրապնդեն 

ազդարարների պաշտպանության կառուցակարգերը:

Ընկերությունները, որոնք ի զորու կլինեն ապահովել ներքին արդարադատության 

հուսալի համակարգ, առավել մեծ հավանականությամբ կհասնեն ESG նպատակներին:

ԱԿՆԱՐԿ ԹԻՎ 4

ESG հաշվետվություններն իմաստազրկվում են առանց արտահայտվելու ուժեղ 

մշակույթի/ ESG Reporting Rings Hollow Without Strong Speak Up Culture



47ԲԻԶՆԵՍԻ ԲԱՐԵՎԱՐՔՈՒԹՅԱՆ ԱԿՈՒՄԲԻ ԼՐԱՏՈՒ #2 (4) |

Հանրահայտ կորպորատիվ սկանդալների ուսումնասիրությունը թույլ է տալիս 

եզրակացնել, որ ընկերությունները` ղեկավարությունից մինչև աշխատակիցներ, 

ախտահարված էին անօրինականության «մշակույթով»` սկսած կանխամտածված և 

գիտակցված խախտումներից ու վերջացրած կանխամտածված անտարբերությամբ: 

Երբեմն ղեկավարությունն օգտագործում է համապատասխանության լեզուն, սակայն 

գործնականում դրսևորվում է ակնհայտ հակասություն, որը ներթափանցում է 

կորպորատիվ մշակույթ։ 

Այդպիսի իրավիճակներում կարող են ի 

հայտ գալ փոքրաթիվ մարդիկ, ովքեր չեն 

հանդուրժում իրերի նման վիճակը և փորձում 

են գտնել օրինական լուծումներ: Նրանք 

լռեցվում են փող աշխատելու, «ընկերությունը 

պաշտպանելու», շուկայի մասնաբաժինն 

ավելացնելու, մրցակցային պայքարում «հաղթելու» փաստարկներով: Սա ընկերության 

կողմից օրինազանցության «մշակույթի» որդեգրման վկայությունն է: Ղեկավարության 

ուղերձը «Խոսե՛ք բարձրաձայն» իրականում նշանակում է «Լռե՛ք», ինչը հանգեցնում է 

կորպորատիվ հեղինակության և վստահության կորստին:

Միայն այն փաստը, որ ընկերությունն ունի կորպորատիվ վարքականոններ, չի 

երաշխավորում ղեկավարության և աշխատակիցների անվերապահ նվիրվածությունն 

ազնվագույն նպատակներին: Գործնական ապացույցը բարեվարքությունը և «ճիշտ 

վարքագիծը» խրախուսող իրական և շոշափելի գործողություններն են:

ԱԿՆԱՐԿ ԹԻՎ 5

Ոչ ոք չի կարող միայնակ մարտնչել արդար պայքարում/ Nobody Can Fight the Good 

Fight Alone

Կազմակերպության մշակույթի հանրայնացումը 

կատարվում է երկու եղանակով՝ ներքին 

հաղորդագրությունների և գործողությունների 

միջոցով: Առաջնորդները կարևոր դեր ունեն այս 

գործընթացում: Նրանք պետք է համատեղեն 

երկու մոտեցում. 1. խորհրդանշական 

գործողությունների միջոցով փոխանցեն հզոր գաղափարներ, և 2. վարքագծով և 

հաշվետվողականությամբ օրինակ ծառայեն աշխատակիցներին: Որպես օրինակ` 

գլխավոր տնօրենը հրաժարվում է ընկերության արժեքներին հակասող գործարար 

ռազմավարությունից, խրախուսում է աշխատակիցներին վարքականոնների խախտման 

դեպքում ահազանգել անմիջական ղեկավարին կամ դիմել թեժ-գիծ։ 

Հաջորդ ռազմավարությունը միջին օղակի ղեկավարների` որպես մշակույթի 

խոսնակների վերապատրաստումն է։ Աշխատակիցները դիմում են անմիջական 

ղեկավարներին ոչ միայն բուն աշխատանքային պարտականություններին վերաբերող 

հարցերով, այլև վարվելակերպի խնդիրներով: Սխալ վարքագիծ դրսևորող կամ վատ 

միջանձնային հմտություններ ունեցող ղեկավարները կարող են վնասել կորպորատիվ 

մշակույթին և կասկածի տակ դնել դրա անհրաժեշտությունը: 

Շատ ընկերություններ որդեգրել են էթիկայի դեսպանի ծրագիրը, համաձայն 

որի` ընկերությունը նշանակում է անձի, որը «ներկայացնում է» էթիկայի և 

համապատասխանության առաքելությունը: Սա դրական քայլ է` ի լրումն անկախ 

համապատասխանության գործառույթի:

ԱԿՆԱՐԿ ԹԻՎ 6

Ձեր առաջնորդներին համալրեք մշակույթի մարտիկներով/ Fill Your Leadership 

Pipeline With Culture Warriors

ԱԿՆԱՐԿ ԹԻՎ 7

Վնասված մշակույթի վերականգնման ռազմավարություններ/ Strategies for 

Repairing a Broken Culture

Համապատասխանության ծրագրի արդյունավետության ճիշգրիտ չափորոշիչը դրա  

արձագանքն է ոչ իրավաչափ գործողություններին։

ԱՄՆ Արդարադատության գերատեսչություն, Արտասահմանում  

կոռուպցիայի դեմ պայքարի մասին օրենքի ուղենիշներ, 2020թ., հունիս

Մշակույթն արտացոլում է կազմակերպության 

վերաբերմունքը ոչ իրավաչափ վարքագծի 

նկատմամբ: Խնդիրը հասկանալու և 

արմատախիլ անելու համար էթիկայի և 

համապատասխանության մշակույթին 

հավատարիմ կազմակերպությունները 

ձեռնարկում են ակտիվ և օպերատիվ քայլեր: 

ԱՄՆ Արդարադատության գերատեսչությունը և Արժեթղթերի և ֆոնդային բորսաների 

հանձնաժողովն ընդգծում են ոչ իրավաչափ վարքագծի հիմնարար պատճառների 

բացահայտումը: 

Բացթողումները կամ դրանց վերացման ուղիները բացահայտելու համար 

կազմակերպությունները վերանայում են իրենց ներքին հսկողության համակարգը: 

Սակայն դրանց ուշադրությունից կարող է վրիպել ամենակարևորը՝ ինչպես են 

աշխատակիցները ռացիոնալացնում ոչ իրավաչափ վարքագիծը: 

Մշակութային միջադեպի պարագայում անհրաժեշտ է վերլուծել թերության բնույթը 

մշակույթի վիճակն արտացոլող տվյալների հիման վրա և ձեռնարկել ուղղիչ 

միջոցառումներ։

Մշակույթի վերականգնման ռազմավարությունը պետք է լինի իրատեսական և 

թիրախավորվի՝ ըստ թերությունների ռիսկայնության։ 

Մշակույթի վերականգնման գործիքներից են բարձրաստիճան ղեկավարության 

ուղերձն աշխատակիցներին, աշխատակիցների ուսուցումների վերանայումը՝ 

շեշտադրելով ազդարարման, էթիկայի և համապատասխանության մշակույթի 

պահպանման հանձնառությունը, ներքին հետաքննության արդյունքների և 

կարգապահական կիրառված միջոցների բացահայտումը, մարդկային ռեսուրսների 

կառավարման, համապատասխանության պատասխանատուի, էթիկայի դեսպանի և այլ 

աշխատակիցների հանդիպումները` էթիկային և մշակույթին վերաբերող հարցերի շուրջ 

աշխատակիցների տեղեկացվածությունն ապահովելու նպատակով, աշխատակիցներին 

էթիկական մշակույթի վերաբերյալ հիշեցումների տրամադրումը։ 

Որոշ տնօրեններ առաջնորդում են իրենց 

օրինակով. նրանք առանձնանում են էթիկական 

սկզբունքների նկատմամբ հավատարմությամբ, 

աշխատողներին պաշտպանելու և ընկերության 

էթիկական մշակույթը զարգացնելու 

պատրաստակամությամբ։ Այլ կերպ ասած՝ 

նրանք էթիկական մշակույթի ջատագովներն են։ Նրանք կարող է չհայտնվեն 

լրատվամիջոցների թիրախում: Սակայն, այդ տնօրենները գտնվում են ամենակարևոր 

լսարանի՝ ընկերության շահակիցների ուշադրության կենտրոնում:

Ղեկավարները և աշխատակիցները հետևում են գլխավոր տնօրենին: Տնօրենի 

յուրաքանչյուր գործողություն կամ անգործություն դառնում է վերջինիս մասին «լեգենդի» 

մաս և շրջանառվում ողջ ընկերությունում: Արդյունքում, տնօրենը մեծ արագությամբ 

ձեռք է բերում լավ կամ վատ համբավ: Գլխավոր տնօրենի գործողություններն ու 

ԱԿՆԱՐԿ ԹԻՎ 8

Էթիկական սկզբունքներով առաջնորդվող գլխավոր տնօրենը, հավանաբար, չի 

հայտնվի վերնագրերում/An Ethical CEO Probably Won’t Make Headlines

վարքագիծը վառ երանգավորում են ստանում կորպորատիվ միջավայրում։

Գլխավոր տնօրենից պահանջվում է սպասումների արդարացում, 

հաշվետվողականություն և հաղորդակցում։ Բարեվարք և կարեկից տնօրենը 

ձևավորում է վստահելի և կայուն փոխհարաբերություններ աշխատակիցների հետ։ 

Նման փոխհարաբերություններն աշխատակիցների, իսկ վերջնարդյունքում՝ ողջ 

կազմակերպության կատարողականի հիմքն են։ Սա չի նշանակում, որ էթիկական 

սկզբունքներով առաջնորդվող տնօրենը չի սխալվում։ Նա պարզապես մի քանի քայլ 

առաջ է գտնվում և սխալների դեպքում չի վախենում խոստովանել դրանք` լուծումներ 

գտնելու նպատակով: 

Աշխատակիցների համար օրինակ ծառայող, էթիկական սկզբունքներին հավատարիմ 

և էմոցիոնալ բանականությամբ օժտված գլխավոր տնօրենը հզոր առաջնորդ է: Նրա 

գործարար խորաթափանցությունը հաջողության գրավական է:

Երբեմն կորպորատիվ մշակույթը կարող է մշուշել ճշտի և սխալի միջև սահմանագիծը: 

Երբ վիճահարույց վարքագծի հիմնավորումներն ընդունվում են բոլորի կողմից, դրանք 

ճնշում են աշխատակցի՝ կոնկրետ գործողությունը կասկածի տակ դնելու կամքը: Քանի 

դեռ սխալ, սակայն «հիմնավորված» վարքագիծը շարունակվում է, կորպորատիվ 

մշակույթում տիրապետում է «խմբային մտածողությունը»: Արդյունքում, ոչ իրավաչափ 

վարքագիծը վերածվում է «խաղի ընդունված կանոնի»։ 

Վերոնշյալ երևույթն ունի 2 դրսևորում։ 

Առաջին դեպքում աշխատակիցը, չգիտակցելով կոնկրետ գործողության բնույթը, դիմում 

է իր ղեկավարին։ Վերջինս ուղղորդում է աշխատակցին դեպի «սխալ» վարքագիծը։ 

Քանի որ սխալը դառնում է օրինաչափություն, աշխատակիցն այլևս չի բարձրաձայնում 

իր մտահոգությունները, այլ սկսում է առաջնորդվել «խմբային մտածողությամբ» և 

ԱԿՆԱՐԿ ԹԻՎ 9

Բացասական մշակույթը կարող է ի հայտ գալ ինչ-որ բանի բացակայության 

պատճառով/ Negative Culture Can Spring Up in Absence of Anything Else

կարծում է, որ իր գործողություններն ու վարքագիծը ճիշտ են, քանի դեռ չի պարզվում, 

որ խումբը գիտակցաբար իմաստավորել է վարքականոնների խախտումը։

Երկրորդ դրսևորումն ավելի տարածված է. աշխատակիցը, գիտակցելով վարքագծի 

ոչ իրավաչափությունը, պատասխանատվությունից խուսափելու համար դիմում է 

ղեկավարի ուղղորդմանը, որից հետո միայն դրսևորում ոչ իրավաչափ վարքագիծը։

Ներքին հսկողության ռազմավարություններում ոչ իրավաչափ վարքագծի 

(խարդախություն, սեռական ոտնձգություն և խտրականություն, պիտակավորում և 

կաշառակերություն, առողջության և անվտանգության խախտումներ) դեմ պայքարի 

ամենաարդյունավետ միջոցը էթիկական մշակույթն է։

Ուսումնասիրությունները վկայում են կորպորատիվ մշակույթի և ոչ իրավաչափ 

վարքագծի միջև հակադարձ համեմատական կապի մասին. էթիկական 

ընկերություններում առավել մեծ հավանականությամբ աշխատակիցներն ազդարարում 

են վարքականոնների խախտման մասին և առավել փոքր հավանականությամբ 

դրսևորում են ոչ իրավաչափ վարքագիծ։

Կորպորատիվ սկանդալները չեն ծագում մեկ գիշերվա մեջ. գլխավոր տնօրենը 

չի արթնանում խոշոր խարդախություն նախաձեռնելու մտադրությամբ: Դրանք 

սկսվում են փոքրից` ընթացս վերածվելով մեծ ռիսկերի, քանի որ բարձրաձայնված 

մտահոգությունները և «կարմիր դրոշակներն» անտեսվում են, իսկ ղեկավարները 

խուսափում են հետաքննել և լուծել խնդիրը: 

Կորպորատիվ սկանդալների վրա հետահայացը թույլ է տալիս բացահայտել դրանց 

ելակետը։ Վերջինս կարող է լինել անմիջական և շոշափելի օգուտի ստացման 

ակնկալիքով կանոնի թեթևակի շրջանցում։ Նմանօրինակ վարքագծի շարունակաբար 

ԱԿՆԱՐԿ ԹԻՎ 10

Կաթսայի մեջ եռացող գորտի պես ոչ էթիկական մշակույթն աստիճանաբար է 

ձևավորվում/ Like a Frog Boiling in a Pot, Unethical Culture Happens Gradually

անհետևանք և անարձագանք թողնելու արդյունքում խնդիրները դառնում են 

հաճախակի և աճում իրենց ընդգրկմամբ։ 

Ներքին հսկողության համակարգը գործում 

է միայն այն դեպքում, երբ առաջնորդները, 

ղեկավարները և աշխատակիցները հետևում 

և կիրառում են հսկողության միջոցները: 

Հսկողության բացակայության դեպքում գործում 

են հորինված կանոնները, և ոչ իրավաչափ 

վարքագիծը տարածում է ստանում: Կազմակերպության վրա Էթիկական ձախողումների 

ազդեցությունը պայմանավորվում է նաև դերակատարով. գլխավոր տնօրենի կողմից 

հսկողության համակարգի անտեսումն ազդարարում է այն մասին, որ ընկերությունում 

համապատասխանությունը նշանակություն չունի, միջին օղակի ղեկավարի կողմից 

կանոնների խախտման դեպքում ուղղակիորեն խաթարվում է ընկերության մշակույթը, 

իսկ աշխատակցի կողմից կանոնների շրջանցումը դանդաղ, բայց հաստատապես 

քայքայում է հսկողության համակարգը:

PricewaterhouseCoopers-ը (PwC) տնօրենների խորհրդի 

անդամների շրջանում անցկացել է իր տարեկան հարցումը` 

նպատակ ունենալով բացահայտել խորհրդի անդամների 

վերաբերմունքը ESG խնդիրների վերաբերյալ:

Հարցմանը մասնակցել են խորհուրդների 704 անդամ։ 

Հարցվածների 72%-ը ներկայացրել է ընկերություններ, որոնց 

տարեկան հասույթը գերազանցել է 1 մլրդ դոլարը, իսկ 64%-ը 

խորհրդի անդամի պաշտոնը զբաղեցրել է ավելի քան 5 տարի։

Հարցման արդյունքները վկայում են, որ խորհուրդները շարունակում են կարևորել ESG 

խնդիրները, ընդ որում՝ նախորդ տարիների համեմատ նկատելի է որոշակի առաջընթաց։ 

Եթե 2019թ.-ին հարցվածների միայն 39%-ն է հայտնել, որ ESG խնդիրները կանոնավոր 

հիմունքներով ներառվում են իրենց օրակարգում, ապա 2021թ.-ին՝ 52%-ը, իսկ 2022թ.-ին՝ 

55%-ը։ Հարցվածների 65%-ը նշել է, որ ESG խնդիրները ռիսկերի կառավարմանը նվիրված 

քննարկումների անբաժան մասն են կազմում։

Չնայած ESG գործոնների նկատմամբ ուշադրությանը՝ խորհուրդները ESG ռիսկերի 

կամ ռազմավարության վերաբերյալ չունեն հստակ պատկերացումներ։ ESG ռիսկերի 

վերաբերյալ տեղեկացվածության գերազանց մակարդակ ունեն հարցվածների 27%-ը, ESG 

հնարավորությունների վերաբերյալ՝ 24%-ը, իսկ ESG ռազմավարության վերաբերյալ՝ 42%-ը։ 

Բազմազանության և ներառականության հարցերի վերաբերյալ համապարփակ ընկալում 

ունեն հարցվածների գրեթե կեսը, մինչդեռ կլիմայական ռիսկերի և ռազմավարությունների 

վերաբերյալ՝ 16%-ը։ 

PRICEWATERHOUSECOOPERS-Ի`ԿՈՐՊՈՐԱՏԻՎ ՏՆՕՐԵՆՆԵՐԻ 

ԱՄԵՆԱՄՅԱ ՀԱՐՑՈՒՄԸ. ՏՆՕՐԵՆՆԵՐԻ ԽՈՐՀՈՒՐԴՆԵՐԻ ՄԵԾ 

ՄԱՍԸ ՉՈՒՆԻ ՀՍՏԱԿ ՊԱՏԿԵՐԱՑՈՒՄ ESG ՌԻՍԿԵՐԻ ԿԱՄ 

ՌԱԶՄԱՎԱՐՈՒԹՅԱՆ ՎԵՐԱԲԵՐՅԱԼ 

https://www.pwc.com/
https://www.esgtoday.com/pwc-survey-boards-increasingly-linking-esg-to-strategy-but-dont-fully-grasp-risks/
https://www.pwc.com/us/en/services/governance-insights-center/assets/pwc-2022-annual-corporate-directors-survey.pdf

ESG թեմաներից խորհուրդներն առավելապես ուշադրություն են դարձնում տվյալների 

անվտանգությանը և տաղանդների կառավարմանը։ Հարցվածների 90%-ը հայտնել է այդ 

թեմաների շուրջ խորհրդում անցկացրած քննարկումների մասին։ 

Հարցվածների միայն կեսն է նշել, որ վերջին 12 ամիսների ընթացքում խորհրդում  

քննարկումներ են անցկացվել կլիմայի փոփոխության կամ ածխածնի արտանետումների, իսկ 

գրեթե 30%-ը՝ մարդու իրավունքների առնչությամբ:

Ուշագրավ է, որ հարցվածների գրեթե 75%-ը որպես քննարկումների առանցքային թեմա 

նշել է ոչ ֆինանսական ցուցանիշների կիրառումը ղեկավարության վարձատրության 

ծրագրերում: Հարցված կանայք տղամարդկանց համեմատ ավելի պատրաստակամ 

մոտեցում ունեն վարձատրության ծրագրերում ESG չափորոշիչների ներառման վերաբերյալ։ 

Մասնավորապես՝ բազմազանության և ներառականության ընդգրկմանը կողմ է 

արտահայտվել կանանց 73%-ը, մինչդեռ տղամարդկանց 45%-ը, իսկ բնապահպանական 

նպատակների առումով` կանանց 40 և տղամարդկանց 30%-ը:

Հարցման արդյունքները վկայում են նաև ESG խնդիրների նկատմամբ մեծ և փոքր 

ընկերությունների մոտեցումների տարբերության մասին: Մեծերն ավելի հակված են ընկալել 

և դիտարկել ESG-ի ու ընկերության ռազմավարության կապը:

PwC-ի  տարեկան հարցմանը կարող եք ծանոթանալ հետևյալ հղումով։

https://www.pwc.com/us/en/services/governance-insights-center/library/annual-corporate-directors-survey.html

Կորպորատիվ կայունության հաշվետվության մասին հրահանգն ընդլայնում է ԵՄ ոչ 

ֆինանսական հաշվետվությունների գոյություն ունեցող ռեժիմի բովանդակությունն ու 

ծավալները:

ՀՐԱՀԱՆԳԻ ԿԻՐԱՌՄԱՆ ՈԼՈՐՏԸ ԵՎ ԺԱՄԿԵՏՆԵՐԸ

Հրահանգը տարածվում է ԵՄ-ի բոլոր խոշոր 

ընկերությունների, ներառյալ՝ ԵՄ-ից դուրս գործող դրանց 

դուստր ընկերությունների վրա, որոնք գերազանցում են 

ներքոհիշյալ չափորոշիչներից առնվազն 2-ը. 

• Ունեն ավելի քան 250 աշխատակից։

• Ապրանքաշրջանառությունը կազմում է ավելի քան է 

40 մլն եվրո։

• Կապիտալը կազմում է 20 մլն եվրո:

Հրահանգը կկիրառվի նաև ԵՄ կարգավորվող շուկայում ցուցակված ընկերությունների 

նկատմամբ՝ անկախ ընկերությունների փաստացի գտնվելու վայրից։ 

2024թ.-ի հունվարի 1-ին սկսված կամ դրան հաջորդող ֆինանսական տարիներին 

Հրահանգը կիրառվելու է բոլոր այն ընկերությունների նկատմամբ, որոնց վրա արդեն 

իսկ տարածվում է Ոչ ֆինանսական հաշվետվությունների մասին հրահանգը (NFRD)։ 

Նախատեսվում է, որ առաջին հաշվետվությունը պատրաստ կլինի 2025թ.-ին։ 

Խոշոր ընկերությունները, որոնց վրա ներկայումս չի տարածվում Ոչ ֆինանսական 

հաշվետվությունների մասին հրահանգը, Կորպորատիվ կայունության հաշվետվության 

մասին հրահանգը պետք է սկսեն կիրառել 2025թ.-ի հունվարի 1-ից, հետևաբար՝ 2026թ.-ին 

պետք է ներկայացնեն 2025թ.-ի տվյալների վրա հիմնված հաշվետվությունը։

ԿՈՐՊՈՐԱՏԻՎ ԿԱՅՈՒՆՈՒԹՅԱՆ ՀԱՇՎԵՏՎՈՒԹՅԱՆ ՄԱՍԻՆ ԵՄ 

ՀՐԱՀԱՆԳ. Ի՞ՆՉ ՊԵՏՔ Է ԻՄԱՆԱՆ ԸՆԿԵՐՈՒԹՅՈՒՆՆԵՐԸ

https://www.europarl.europa.eu/RegData/etudes/BRIE/2021/654213/EPRS_BRI(2021)654213_EN.pdf

2026թ.-ի հունվարի 1-ից Հրահանգը կներդրվի ցուցակված ՓՄՁ-ներում՝ մինչև 2028թ.-ը 

հրաժարվելու հնարավորությամբ։ 

Բացի այդ, Հրահանգը կտարածվի ԵՄ-ում չգործող, սակայն ԵՄ-ում տարեկան 40 մլն եվրո 

եկամուտ գեներացնող խոշոր կամ ցուցակված դուստր ընկերություն կամ մասնաճյուղ 

ունեցող ընկերությունների վրա, որոնց տարեկան եկամուտները գերազանցում են 150 մլն 

եվրոն: Համապատասխան դուստր ձեռնարկությունը կամ մասնաճյուղը պարտավոր կլինի 

ԵՄ-ում չգտնվող ընկերության համար հրապարակել կայունության հաշվետվություն  

2028թ.-ից սկսած:

ԿԱՅՈՒՆՈՒԹՅԱՆ ԲԱՑԱՀԱՅՏՄԱՆ ԵՆԹԱԿԱ ՉԱՓՈՐՈՇԻՉՆԵՐԸ

Հրահանգի կիրառման ոլորտում գտնվող 

ընկերությունները պարտավոր են համապատասխանել 

կայունության հաշվետվողականության 

մանրակրկիտ չափորոշիչներին` Կենսակայունության 

հաշվետվողականության եվրոպական չափորոշիչներին 

(ESRS), որոնք մշակվում են Եվրոպական ֆինանսական 

հաշվետվությունների խորհրդատվական խմբի (EFRAG) 

կողմից:

Եվրոպական հանձնաժողովը պարտավոր է մինչև 2023թ.-ի հունիսի 30-ն ընդունել 

չափորոշիչների առաջին փաթեթը։ Հաշվետվության չափորոշիչների երկրորդ 

փաթեթը կընդունվի մինչև 2024թ.-ի հունիսի 30-ը: Դրանում կհստակեցվեն ոլորտային 

չափորոշիչները:

Հիմնական չափորոշիչների շրջանակն է`

Ընդհանուր չափորոշիչներ. բնապահպանական (օրինակ՝ կլիմայի փոփոխություն և 

կենսաբազմազանություն), սոցիալական հարցեր (օրինակ՝ աշխատանքային պայմաններ, 

հավասարություն, խտրականության բացառում, բազմազանություն և ներառականություն, 

մարդու իրավունքներ և այլն): Ընկերությունները պետք է բացահայտեն կայունության 

ռիսկերի նկատմամբ իրենց գործարար մոդելի և ռազմավարության ճկունությունը:

Ոլորտային չափորոշիչներ. սրանց առումով խորհրդակցությունները դեռ շարունակվում են:

Թիրախներ և անցումային ծրագրեր. ընկերություններից կպահանջվի բացահայտել 

կայունության իրենց թիրախային ցուցանիշները և անցումային ծրագրերը (եթե այդպիսիք 

կան): 

Արժեշղթաներ. ընկերությունները պարտավոր կլինեն բացահայտել սեփական 

գործունեության և արժեշղթայի կայունությանն առնչվող խնդիրների ու դրանց փաստացի 

կամ հնարավոր բացասական հետևանքների հետ կապված պատշաճ շրջահայացության 

իրենց մոտեցումները: Ընկերությունները պետք է նաև բացահայտեն փաստացի կամ 

հնարավոր բացասական ազդեցությունները՝ կանխելու, մեղմելու, վերացնելու կամ 

դադարեցնելու համար ձեռնարկված միջոցները:

Ոչ նյութական ակտիվներ. ընկերությունները պետք է հաշվետվություն ներկայացնեն 

արժեքի ստեղծման արդյունք համարվող իրենց ոչ նյութական ակտիվների մասին (օրինակ` 

ընկերության հարաբերությունները շահակիցների հետ):

Հեռանկարային բացահայտումներ. կայունության մասին տեղեկատվությունը պետք է 

տրամադրվի հեռանկարային և հետընթաց հիմունքներով, որակական և քանակական 

առումներով, իսկ անհրաժեշտության դեպքում հիմնվի համոզիչ գիտական ապացույցների 

վրա: 

ՀԱՇՎԵՏՎՈՒԹՅԱՆ ԱՅԼ ՀԱՅԵՑԱԿԱՐԳԵՐԻ ՀԵՏ ՀԱՄԱՏԵՂԵԼԻՈՒԹՅՈՒՆԸ

Հրահանգը համաշխարհային մակարդակով ընդունում 

է կայունության մասին հաշվետվողականության 

չափորոշիչների մերձեցման անհրաժեշտությունը: 

Այնուամենայնիվ, ԵՄ կանոնները զգալիորեն 

տարբերվում են ԱՄՆ Արժեթղթերի և բորսաների 

հանձնաժողովի` Կլիմայի վերաբերյալ տեղեկատվության 

բացահայտման վերաբերյալ վերջին առաջարկներից: Մասնավորապես՝ Հրահանգն 

ընկերություններից պահանջելու է բնապահպանական, սոցիալական և կառավարման 

հարցերի վերաբերյալ տեղեկատվություն հրապարակել «կրկնակի էականության» 

հիման վրա. 1. ինչպե՞ս են արտաքին գործոններն ազդում ընկերության հեղինակության, 

զարգացման և կատարողականի վրա, և 2. ի՞նչ նշանակալի ազդեցություն է թողնում 

ընկերությունը շրջակա միջավայրի և հասարակության վրա: Ի հակադրություն վերջինիս՝ 

Արժեթղթերի և բորսաների հանձնաժողովի առաջարկած կանոնները կենտրոնանալու են 

արտաքին, այլ ոչ թե կրկնակի էականության վրա: 

Համաշխարհային կտրվածքով ակտիվ ընկերությունների համար հաշվետվողականության 

բեռը նվազեցնելու նպատակով՝ Հրահանգը նախատեսում է համարժեքության 

ռեժիմ: Օրինակ՝ ԵՄ տարածքից դուրս գտնվող մայր ձեռնարկությունները կարող են 

հաշվետվություն ներկայացնել համախմբված հիմունքներով ԵՄ-ում գործող իրենց դուստր 

ձեռնարկությունների համար՝ պայմանով, որ հաշվետվությունը կազմվի ԵՄ չափորոշիչներին 

համապատասխան:

ԲԱՌԱՊԱՇԱՐ

Կոլեգիալ որոշումների առավելությունները հաճախ չեզոքանում են խմբային մտածողության 

ազդեցությամբ: Վերջինս ցանկացած գնով կոնսենսուսի հասնելու հոգեբանական մղում է, 

որը կանխում է այլընտրանքների գնահատումը, խրախուսում համընկնող տեսակետների 

ներկայացումը և դրդում է թիմի անդամներին համաձայնվել միմյանց և հատկապես թիմի 

ղեկավարի հետ:

«Խմբային մտածողություն» (Groupthink) եզրույթն 

առաջին անգամ օգտագործել է հոգեբան Իրվինգ 

Ջանիսը: Նա խմբային մտածողությունը սահմանում է 

որպես մտածողության ձև, որի արտահայտչամիջոցներից 

են անհատների խորը համախմբվածությունը 

թիմում, միաձայնության ձգտումը, որը գերակայում է 

այլընտրանքներն իրատեսորեն գնահատելու մոտեցումների 

նկատմամբ: 

Խմբային մտածողությունն ամենից հաճախ ազդում է 

միատարր, սերտ փոխկապակցված խմբերի վրա, որոնք 

մեկուսացված են ներքին և արտաքին քննադատությունից: 

ԽՄԲԱՅԻՆ ՄՏԱԾՈՂՈՒԹՅՈՒՆԸ ԹԻՄՈՒՄ ԵՎ ԴՐԱ 

ՀԱՂԹԱՀԱՐՄԱՆ ՀԻՄՆԱԿԱՆ ԵՂԱՆԱԿՆԵՐԸ

Դրա ախտանիշներն են`

• այլակարծության գրաքննությունը, 

• քննադատության մերժումը, 

• բարոյական գերազանցության մեջ համոզվածությունը, ինքնավստահությունը և բարձր 

ռիսկերի դիմելը,

• հակառակ տեսակետ արտահայտողներին ճնշելը:

Այս ախտանիշները սովորաբար հանգեցնում են ոչ լիարժեք տեղեկատվության հիմքով 

հապճեպ որոշումներ կայացնելուն:

Խմբային մտածողության համախտանիշի բացահայտմանը միտված հարցերի հիմնական 

շրջանակն է`

• Թիմի ներսում առկա՞ է արդյոք գրաքննություն։

• Թիմի անդամները լռու՞մ են արդյոք խմբի որոշումներին հակասող գաղափարների կամ 

մոտեցումների մասին:

• Թիմի առանցքային կամ կենտրոնական անդամները ինչպե՞ս են վերաբերվում 

իրենց մոտեցումները չկիսող անդամներին: Պահանջու՞մ են արդյոք վերջիններից 

հնազանդություն:

• Կասկածներ հայտնող անդամները որակվու՞մ են արդյոք որպես թիմի ոչ վստահելի 

անդամներ:

• Թիմի անդամներն անտեսու՞մ են արդյոք ակնհայտ խնդիրները և իրենց 

գործողությունների հետևանքները:

Խմբային մտածողության հաղթահարման հիմնական եղանակներն են`

• «Սատանայի փաստաբանի» դերի ստանձնումը. այս դերի էությունը վեճ և 

հակամարտություն հրահրելն է: Սա խմբային մտածողության դեմ պայքարի ամենահին 

և ամենատարածված ռազմավարություններից է, երբ հակառակ դիրքորոշում 

արտահայտելը խրախուսում է բանավեճի մթնոլորտը:

• Բազմազանության խրախուսումը. բազմազանությամբ աչքի ընկնող թիմի որոշումները 

տարբերվում են իրենց հավասարակշռվածությամբ և հիմնավորվածությամբ, քանի 

որ միմյանց լրացնող մասնագիտական տարատեսակ ունակություններ, կրթություն և 

փորձառություն ունեցող անհատների համագործակցության շնորհիվ թիմում զարգանում 

է երկխոսության մշակույթը: Խնդիրներին կամ բարդ իրավիճակներին տարբեր 

տեսանկյուններից մոտեցող անձինք ավելի մոտ են դրանց օպտիմալ լուծմանը, քան 

նույն կերպ մտածողները: Բազմազանությունը բարելավում է որոշումների կայացման 

և վերահսկման գործընթացները, բարձրացնում որոշումների որակը` խթանելով 

նորարարական և մրցունակ ռազմավարությունների իրագործման հնարավորությունը:

• Կոնֆլիկտների հրահրումը. կոնֆլիկտը բացասական երևույթ չէ, եթե այն կառուցողական 

է: Նման կոնֆլիկտի էությունը խնդրին առավել օպտիմալ լուծում տալն է: Կոնֆլիկտների 

այս տեսակը կենսական նշանակություն ունի թիմում քննարկումների, բանավեճերի 

ծավալման համար, զարգացնում է ստեղծագործական, նորարարական մոտեցումներն ու 

ունենում արժեքաստեղծ դերակատարում: Կոնֆլիկտների մեկ այլ տեսակ է աֆեկտայինը, 

որի հիմքում զգացմունքներն են, միջանձնային հարաբերությունները: Ըստ էության, 

կոնֆլիկտների այս տեսակն ունի կործանարար ազդեցություն: Միջանձնային բարդ 

հարաբերությունները հնարավորություն չեն տալիս խորանալ խնդրի էության մեջ, 

քննարկումները վեր են ածվում վիճաբանության, ինչը թիմին կարող է հանգեցնել 

փակուղու: Կառուցողական կոնֆլիկտների փորձառություն ունեցող թիմերն ավելի շուտ են 

բացահայտում աֆեկտային կոնֆլիկտները և օպերատիվորեն հաղթահարում դրանք:

ԳԱԼԻՔ ՄԻՋՈՑԱՌՈՒՄՆԵՐ 

Միջազգային մասնավոր ձեռնարկատիրության կենտրոնի և Կորպորատիվ Կառավարման 

Կենտրոնի համագործակցությունը շարունակվում է:

Այդ համագործակցության շրջանակներում մեկնարկում է «Եվրոպա և Եվրասիա. կառուցողական 

կապիտալի համար բարենպաստ միջավայրի ձևավորում, 4-րդ փուլ» ծրագիրը:

Ծրագիրը նպատակ է հետապնդում`

• զարգացնել մասնավոր հատվածի կարողությունները՝ մշակելու և ընդունելու կայուն 

զարգացման առանցքային չափորոշիչներ և մասնակցելու հավաքական գործողությունների 

նախաձեռնություններում,

• տնտեսական և ժողովրդավարական զարգացումը խթանելու նպատակով՝ ջատագովության 

միջոցով ձևավորել բարենպաստ միջավայր հաշվետու օտարերկրյա ներդրումների և առևտրային 

գործընկերության համար,

• նպաստել միջտարածաշրջանային գիտելիքի փոխանակմանը և ինտելեկտուալ 

առաջնորդությանը:

Ծրագրի շրջանակներում նախատեսվող հիմնական միջոցառումներն են`

• Բիզնեսի բարեվարքության ակումբի ընդլայնումն ու ամրապնդումը,

• Կորպորատիվ կառավարման տարեկան համաժողովը,

• «Կայուն զարգացում. կառուցողական և քայքայող կապիտալ» թեմայով ձմեռային դպրոցը 

երիտասարդ գործարարների համար,

• «Կանայք տնօրենների խորհրդում» վերապատրաստման 3-րդ փուլը,

• Արտասահմանյան և տեղացի փորձագետների ներգրավմամբ վարպետության դասերի, 

վեբինարների, կլոր սեղանների և թեմատիկ այլ միջոցառումների կազմակերպումը: 

Երկու բան պետք է լցնի մարդու հոգին հիացմունքով ու հարգանքով՝  

աստղալից երկինքը գլխի վերևում և բարոյական օրենքը սրտի մեջ:

ԳԱՐԵԳԻՆ ՆԺԴԵՀ

